
2020 йил 25 январдан чиқа бошлаган    

Давоми 4-бетдаДавоми 4-бетда

Бу рақамларнинг ўзи унинг фао-
лият кўлами ва ишлаб чиқариш 
салмоғидан далолат беради. Бугун 
комбинат очиқ ва ер ости конлари, 
бойитиш фабрикалари, металлур-
гия ҳамда цемент заводлари, кенг 
қамровли инфратузилма объектла-
рини бирлаштирган улкан саноат 
мажмуаси ҳисобланади. Мамла-
катда ишлаб чиқарилаётган саноат 
маҳсулотининг 7 фоизи, экспорт 
ҳажмининг 15 фоизи мазкур кор-

хона ҳиссасига тўғри келади. Ком-
бинат томонидан солиқ тўловлари 
давлатимиз бюджетининг қарийб 10 
фоизини ташкил этиб, энг кўп со-
лиқ тўловчи корхоналар рўйхатида 
2-ўринни эгаллайди. 

Ҳозирги вақтда комбинат Тошкент, 
Жиззах, Наманган, Сурхондарё ва 
Самарқанд вилоятларидаги конлар-
да қимматбаҳо ва рангли металлар-
ни қазиб олиш ва чуқур қайта ишлаш-
ни энг илғор технологиялар асосида 

амалга ошириб, харидоргир маҳсу-
лотлар ҳажмини йилдан-йилга ошир-
моқда, уларнинг 70 фоиздан ортиғи 
экспорт қилинмоқда.

8 МИЛЛИАРД ДОЛЛАРЛИК 
ИМКОНИЯТ

Илм-фан ва янги технологияларни 
ишлаб чиқаришга татбиқ этишга  ало-
ҳида эътибор қаратилгани натижаси-

да янги конлар ўзлаштирилиб, иш-
лаб чиқариш ҳажми тобора ошмоқда. 
Хусусан, Президентимизнинг 2017 
йил 1 мартдаги қарорига мувофиқ, 
комбинатда Ёшлик-1 конини ўзлаш-
тириш бўйича дастлабки ҳисоб-ки-
тобларга кўра, қиймати 15 миллиард 
долларлик мегалойиҳа изчил амалга 
ошириб борилаётгани фикримиз да-
лилидир.

ЖОНБАХШ 
ИСЛО¥²ОТЛАР

Янгиланаётган Ўзбекистон ҳар соҳада янгиланиш, юксалиш 
билан ўз тараққиётининг юқори босқичига қадам қўймоқда. 
Президентимизнинг қатъий иродаси, халқпарварлиги, оқилона 
сиёсати барча ўзгаришларнинг асосий пойдевори бўлмоқда. Хўш, 
бу жараёнда маданият ва санъат соҳасидаги янгиланишлар қайси 
жиҳатларда намоён бўлмоқда? 

30 АПРЕЛЬ – ЎЗБЕКИСТОН РЕСПУБЛИКАСИ РЕФЕРЕНДУМИ КУНИ

Мажбурий меҳнат туфайли кўк-
ламдан қаҳратонга қадар бир оёғимиз 
далада эди. Айни мана шундай кун-
ларда мактаблар, ҳатто боғчалар ипак 
қурти боқиш билан машғул бўларди. 
Ягана, ундан кейин қатқалоқ, чопиқ... 
Одатда пахта йиғим-терими сентябрь 
ойидан бошланади. Биз, ўқитувчилар 
пахта-йиғим теримига тайёргарликни 
август ойида, таътил даврида дам ол-
масдан бошлаб юборар эдик. 

Маълумки, Жаҳон савдо ташкилоти 
давлатлараро кўп томонлама савдо тизи-
мини мувофиқлаштириб турувчи нуфузли 
халқаро тузилмадир. Дунё савдосининг 
95 фоизи унга аъзо 164 та мамлакат ҳис-
сасига тўғри келади.

Ташкилотнинг асосий вазифаси — эр-
кин ва шаффоф савдо муносабатларини 
тартибга солиш ва уни кенгайтириш орқа-
ли аъзо мамлакатлар барқарор тараққиё-
тини таъминлаш ва инсонлар турмушини 
яхшилаш ҳисобланади. Бу Ўзбекистонда 
амалга оширилаётган иқтисодий исло-
ҳотлар мақсадига тўлиқ мос келади.

Илгари мамлакатимиз экспортининг 
ярми пахта толасига тўғри келарди. Унинг 
экспортидан тўлиқ воз кечилгандан кейин 
тайёр кийим-кечак экспорти 4 баравар кў-
пайди. Ўтган йил натижаларига кўра, тў-
қимачилик маҳсулотлари экспорти 3 мил-
лиард 300 минг долларни ташкил этди. 
2021 йилда Ўзбекистон GSP+ тизимига 
қўшилгани натижасида Европа бозори-
га тайёр маҳсулот экспорти 1,5 баравар 
ошди.

Ташқи савдода тайёр маҳсулот экспор-
тини кўпайтиришда Жаҳон савдо ташки-
лотига аъзо бўлиш янада кенг имконият-
лар очади. Шу боис, Ўзбекистон 2019 
йилдан бу халқаро тузилмага аъзолик 
жараёнини янгидан бошлаган эди. Ўтган 
даврда бу мақсад сари дадил қадамлар 
қўйилди.

Йиғилишда давлатимиз раҳбари 
 Жаҳон савдо ташкилотига аъзо бўлиш 
шартлигини таъкидлаб, бунинг иқтисодий 
аҳамиятига тўхталди.

— Келгуси уч йилда тайёр маҳсулот 
экспортини 2 баравар оширишни режа 
қилганмиз. Бунга эришишнинг бирдан-
бир йўли — Жаҳон савдо ташкилоти-
га аъзо бўлиш. Бу 164 та давлат билан 
адолатли савдо тизимини йўлга қўйиш ва 
барқарор бозорларни яратиш имконини 
беради, — деди Шавкат Мирзиёев.

Президентимиз ўтган йилги Мурожаат-
номасида бу жараённи жадаллаштириш ҳа-
қида айтган эди. Шу мақсадда Жаҳон савдо 
ташкилотига аъзо 50 дан зиёд давлатлар 
билан икки томонлама музокаралар олиб 
борилди. Бу жараён бўйича жорий йилнинг 
март ойида Жаҳон савдо ташкилотида ишчи 
гуруҳнинг олтинчи йиғилиши ўтказилди.

Давлат раҳбари ҳузуридаги тақдимот-
да аъзо давлатлар томонидан кўтарилган 
масалалар муҳокама қилинди.

Жаҳон савдо ташкилотининг битимла-
ридан келиб чиқиб, миллий қонунчиликни 
унга уйғунлаштириш, тартиб ва стандарт-
ларни халқаро талабларга мослаштириш 
бўйича топшириқлар берилди. Бунинг учун 
хорижий консультантларни жалб қилиб, 
ишчи гуруҳларни шакллантириш, барча ва-
зирликлар ва элчихоналар билан тизимли 
ишлаш зарурлиги таъкидланди.

ЎзА

ªЗБЕКИСТОН ЖА²ОН 
САВДО ТАШКИЛОТИГА 

АЪЗО БªЛАДИ 

²АМДªСТЛИК МАМЛАКАТЛАРИ ªРТАСИДАГИ 
²АМКОРЛИК ЯНАДА ФАОЛЛАШАДИ

Президент Шавкат Мирзиёев Жаҳон савдо 
ташкилотига аъзо бўлиш жараёнлари ва 

истиқболларига оид тақдимот билан танишди.

Ўтган асрнинг 60-йилларидаги 
ҳаётий воқеаларга гувоҳ 
одамлардан бири сифатида 
таъкидлашим керакки, 2016 
йилгача ўқитувчиларнинг 
қадр-қиммати, шаъни ерга 
урилган, топталган давр 
сифатида хотирамизда 
муҳрланди.

ª¯ИТУВЧИЛАРГА ДАВЛАТНИНГ 
ªЗИ ¡АМХªРЛИК ¯ИЛАДИ

БУГУННИНГ ГАПИ

Улкан ЛОЙИ¥²АЛАР, замонавий БОШ£̄ АРУВ,

Жаҳон металлургия саноати ҳақида гап 
борганда, одатда АҚШ ва Канаданинг 
Буюк кўллар атрофи, Хитойнинг 
шимоли-шарқи, Германиянинг Рур, 
Россиянинг Урали, юртимизнинг 
Қизилқум саҳроси кенгликларидаги 
машҳур олтин конлари ва албатта, 
улкан ишлаб чиқариш қувватларига эга 
Олмалиқ кон-металлургия комбинати 
кўз ўнгимизда гавдаланади. Комбинат 
бугун мис қазиб олиш ва ишлаб 
чиқариш бўйича жаҳондаги энг йирик 
30 та корхона қаторидан жой олган, 
17 турдаги маҳсулотини 20 дан ортиқ 
давлатга экспорт қилмоқда. 

Давоми 3-бетда

Давоми 2-бетда

Давоми 5-бетда

АНДИЖОНЛИК ТАДБИРКОРЛАР 
ОРОЛБªЙИДА КОРХОНА ОЧДИ

ПРЕЗИДЕНТ ТАШРИФИДАН СЎНГ

Давлатимиз раҳбари ташаббуси билан Қорақалпоғистоннинг шимолий 
туманларига мамлакатимизнинг бошқа вилоятлари бириктирилиб, ҳудудда 
иқтисодиётни таркибий ўзгартириш, ички инвестицияларни жалб қилган 
ҳолда саноат, ишлаб чиқариш, тадбиркорлик ва қишлоқ хўжалигини кенг 
ривожлантириш режаси тузилган эди. Бу борадаги ишлар аллақачон ўз 
самарасини бера бошлади. Республиканинг қайси туманига борманг, янги 
корхоналар, тадбиркорлик субъектлари очилаётганига гувоҳ бўласиз. 

 “ХАЛ¯ЧИЛ IPO”

Тадбирда Ўзбекистон Республикаси ташқи 
ишлар вазири вазифасини бажарувчи Бахтиёр 
Саидов, Арманистон Республикаси ташқи ишлар 
вазири Арарат Мирзоян, Беларусь Республика-
си ташқи ишлар вазири Сергей Алейник, Қирғиз 
Республикаси ташқи ишлар вазири Жээнбек Кулу-
баев, Қозоғистон Республикаси Бош вазири ўрин-
босари — ташқи ишлар вазири Мурат Нуртлеу, 
Россия Федерацияси ташқи ишлар вазири Сергей 
Лавров, Тожикистон Республикаси ташқи ишлар 
вазири Сирожиддин Муҳриддин, Озарбайжон Рес-
публикаси ташқи ишлар вазири ўринбосари Ха-
лаф Халафов ва Туркманистон ташқи ишлар ва-
зири ўринбосари Вепа Хаджиев ҳамда МДҲ Бош 
котиби Сергей Лебедев иштирок этди.

Тор ва кенг доирадаги йиғилишларда Ҳамдўст-
лик мамлакатлари ўртасидаги кўп қиррали ҳам-
корликни янада фаоллаштириш, долзарб мин-
тақавий ва халқаро масалалар юзасидан фикр 
алмашилди.

Ўзбекистон томони Ўзбекистон Республикаси 
Президенти Шавкат Мирзиёевнинг Ҳамдўстлик 
доирасида савдо-иқтисодий ҳамкорлик, саноат 
ва технологик кооперация, маданий-гуманитар 
алоқаларни ривожлантиришга қаратилган ташаб-
бусларини амалга ошириш бўйича келгусидаги 
саъй-ҳаракатлар муҳимлигини, рақамли транс-
формация, яшил иқтисодиёт, туризм ва ёшлар ма-
салалари бўйича янги қўшма лойиҳаларни амалга 
ошириш долзарблигини таъкидлади.

Йиғилишда МДҲга аъзо давлатларнинг кўп бос-
қичли ташқи ишлар вазирликлараро Маслаҳатла-
шувлари режаси ҳамда 2022 йилда ташкилотга 
аъзо давлатлар ташқи ишлар вазирликлари ўрта-
сидаги шерикликни кенгайтириш бўйича Ҳаракат-
лар дастури ижроси юзасидан ахборот эшитилди.

Ҳамдўстликка аъзо давлатларнинг ҳукумат раҳ-
барлари кенгаши ва давлат раҳбарлари кенгашига 
кўриб чиқиш учун киритиладиган ҳужжатлар, шу 
жумладан, Самарқанд шаҳрини 2024 йилда МДҲ-
нинг “Маданият пойтахти”, Тошкент шаҳрини эса 
“Ёшлар пойтахти”, деб эълон қилиш бўйича ҳуж-
жатлар лойиҳалари муҳокама қилинди ва тасдиқ-
ланди.

Самарқанд шаҳрида 14 апрель куни Мустақил Давлатлар Ҳамдўстлиги Ташқи ишлар 
вазирлари кенгашининг йиғилиши бўлиб ўтди.

Бу муаммони вақтида ва самарали 
ҳал этиш учун 9445 та маҳаллада ёшлар 
етакчиси лавозими ташкил этилди. Улар-
га ўғил-қизлар билан ишлаш тажрибаси-
га эга, фидойи ва ватанпарвар ёшлар 
очиқ танлов асосида саралаб олинди. 
Хўш, шундан сўнг ёшларимиз ҳаётида 
қандай ўзгаришлар содир бўлди? Етак-
чилар маҳалладаги тенгқурларининг ҳа-
қиқий кўмакчисига айлана олдими?

Пойтахтимизда таҳсил олаётган та-
лабаларнинг аксарияти Олмазор тума-
нида истиқомат қилади. Ҳудудда тала-
балар учун 34 та турар жой биноси ва 
4 та давлат олий таълим муассасаси 
жойлашган. Ўқув йили аввалида тала-
баларни турар жой билан таъминлаш-
да қатор муаммолар юзага келди. Бу 
жараёнда туманимиздаги маҳаллалар 
ёшлари етакчилари 500 нафардан ортиқ 
талабага ижара хонадон топишда ёрдам 
берди. “Ёшлар дафтари” жамғармаси то-
монидан ўтган йил давомида тумандаги  
1 минг 191 ёшга кўмак кўрсатилди.

Жумладан, Олмазор туманидаги 
Чилтўғон маҳалласида ўттизга яқин йи-
гит-қизнинг бандлиги таъминланди. Ўн-
дан зиёдига уч ойлик ўқув курсларида 
ўқиши учун бепул йўлланма берилди. 
Ёш оилаларнинг 60 нафар фарзандига 
ҳомийлик ёрдами кўрсатилди. Кам таъ-
минланган 20 та оилага моддий кўмак 
берилди.

Мактабни тамомлаганига икки йил 
бўлганига қарамай, ишсиз юрган Мурод 
Болтаев билан суҳбатлашиб, қизиқиш-
лари ўрганилди. Шундан сўнг илтимоси-
га кўра электриклик касбини эгаллаши 
учун уч ойлик ўқув курсига юборилди. 
Ўқув курсини тамомлаб, сертификат ол-
ганидан сўнг электриклик билан шуғул-

— Афғонистон ўткир гуманитар муам-
моларни бошдан кечирмоқда. Улар та-
биатан мураккаб. Бирлашган Миллат-
лар Ташкилотининг гуманитар ишларни 
мувофиқлаштириш идораси 2023 йилда 
афғон аҳолисининг учдан икки қисми шо-
шилинч гуманитар ёрдамга муҳтож бўли-
шини тахмин қилмоқда. Юқорида қайд 
этилган муаммолар Афғонистон иштиро-
кида минтақа учун энг муҳим иқтисодий 
лойиҳаларни амалга оширишга тўсқин-
лик қилмоқда. Шу билан бирга, юқорида 
айтиб ўтилган муаммоларни ҳал қилиш 
нафақат Афғонистоннинг амалдаги рас-
мийларидан ички саъй-ҳаракатларни, 
балки минтақани бирлаштиришни ҳам 
талаб қилади.

БАР¯АРОР АФ¡ОНИСТОН МАРКАЗИЙ ВА  
ЖАНУБИЙ ОСИЁ ªРТАСИДАГИ МИНТА¯АВИЙ БО¡ЛИ¯ЛИКНИНГ 

ТАЪМИНЛАНИШИДА МУ²ИМ ªРИН ТУТАДИ

ЭЪТИБОР БОР ЖОЙДА ªСИШ БªЛАДИ

Ўзбекистон томони раислигида 13 
апрель куни бўлиб ўтган учрашувда 
Ўзбекистон, Эрон, Хитой, Покистон, 
Россия, Тожикистон ва Туркманис
тон ташқи ишлар вазирликлари раҳ
барлари иштирок этди.

Форум давомида томонлар Афғо
нистондаги мавжуд вазият, ушбу 
мамлакатнинг амалдаги ҳукумат
лари томонидан халқаро ҳамжами
ятнинг асосий талабларига жавоб 
бериш — инклюзив ҳукумат тузиш, 
афғон аёлларининг меҳнат ва таълим 
олишини таъминлаш, миллий озчи
ликлар ҳуқуқларини ҳурмат қилиш 
билан боғлиқ масалаларни муҳокама 
қилдилар.

Афғон халқига гуманитар ёр
дам кўрсатиш ва мамлакат миллий 
иқтисодиётини тиклашга қаратил
ган биргаликдаги ҳаракатлар меха
низмини ишлаб чиқиш зарурлиги 
таъкидланди.

Халқаро терроризм, гиёҳванд 
моддалар ишлаб чиқариш ва кон
трабандага қарши курашда ушбу 
мамлакатга қўшни давлатларнинг 
чоратадбирларини кучайтириш 
муҳимлиги таъкидланди.

Марказий ва Жанубий Осиё ўр
тасидаги минтақавий ўзаро боғлиқ
ликнинг асосий омили сифатида 
Афғонистон салоҳиятини очиб бе
ришга кўмаклашиш муҳимлиги қайд 
этилди.

Томонлар Афғонистон ҳудудида 
қўшни давлатлар иштирокида ин
фратузилма ва ижтимоийиқтисо
дий лойиҳаларни амалга ошириш
га даъват этдилар. Бу нафақат янги 
иш ўринлари яратишга, балки ушбу 
мамлакатнинг минтақавий иқтисо
дий жараёнларга янада фаол интег
рациялашувига ёрдам беради.

Хорижий сиёсатчилар ва эксперт
ларнинг фикр билдиришича, ушбу 
формат юқоридаги ташаббусларни 
амалга ошириш учун истиқболли 
платформа ҳисобланади.

— Афғонистон қўшниларининг 
Тошкентдаги 4-учрашуви Ўзбекистон 
ва умуман, минтақа давлатларининг 
2021 йил августидан кейинги Афғонис-
тондаги вазият билан боғлиқ мавжуд 
муаммоларни ҳал қилиш учун барча 
имкониятлардан фойдаланишга қатъ-
ий содиқлигидан далолат беради.

Ўзбекистон минтақадаги муҳим 
мамлакат бўлиб, қўшни давлатлар 
ўртасидаги ҳамкорлик ҳамда ўзаро ту-
шунишни рағбатлантирувчи очиқ муло-
қотни олиб бориш ва ривожлантириш 
учун асосий макондир. 

Ишончим комилки, Афғонистоннинг 
2021 йилда яратилган қўшни давлат-
лар механизми улар ўртасида консен-
сус ва келишувга эришиш учун муҳим 
восита бўлиб хизмат қилади. Ўзбекис-
тонда тўртинчи учрашувнинг ўтказили-

— Шу кунларда Самарқанддаги 
учрашувлар, шубҳасиз, фақат бир-
лаштирувчи характерга эга. Хусу-
сан, Афғонистонга қўшни давлатлар 
ташқи ишлар вазирларининг навбат-
даги учрашуви ушбу мамлакатдаги 
гуманитар ва ижтимоий-иқтисодий 
вазиятни барқарорлаштириш мақса-
дини кўзлайди.

Фурсатдан фойдаланиб, Ўзбекис-
тон Президенти Шавкат Мирзиёев-
нинг халқаро хавфсизликни таъ-
минлаш мақсадида Афғонистонда 
тинчликни сақлаш борасидаги саъй-
ҳаракатларини алоҳида таъкидлаш-
ни истар эдим. Шу нуқтаи назардан, 
Ўзбекистон раҳбари Афғонистоннинг 
минтақалараро иқтисодий жараён-

— Сўнгги йилларда Тошкент ва Са-
марқанд шаҳарларида Афғонистон 
масаласига бағишланган қатор конфе-
ренция ва учрашувларнинг ўтказилиши 
Ўзбекистон ҳукуматининг афғон халқи 
тақдирига бефарқ эмаслигини яққол 
намоён этмоқда.

Ана шундай муносабатнинг ман-
тиқий давоми ўлароқ, 13 апрель куни 
Самарқандда Афғонистонга қўшни 
давлатлар вазирлари конференцияси-
нинг ўтказилгани, шубҳасиз, таҳсинга 
сазовордир. 

Шу ўринда Самарқанд учрашувида 
ташқи ишлар вазирлари иштирок эт-
ган давлатларнинг Афғонистон хавф-
сизлигини мустаҳкамлаш ва иқтисо-
дий тараққиёти юзасидан фикрлари 
муштарак эканлиги тасдиқланганини 
қайд этиш жоиз. 

Хусусан, Самарқанд конферен-
цияси иштирокчилари Афғонистонни 

Дариус НАСИМИ, 
Буюк Британиянинг 
“Suzani Capital” 
компанияси директори: 

Хесус ХИЛ, 
Мадрид автоном университети профессори, 
Испания Шарқшунослар ассоциацияси 
бош котиби:

Яҳё МАРҒИЛОНИЙ, 
Жидда шаҳридаги афғонистонлик тадбиркор: 

Самарқанд шаҳрида Афғонистонга қўшни давлатлар ташқи ишлар вазирларининг тўртинчи 
учрашуви халқаро ижтимоий-сиёсий ва экспертлар доираларида катта акс-садо берди.

ши ушбу механизм барқарорлигидан 
далолат бергани баробарида доимий 
мулоқот ва шериклик учун ишончли 
замин яратади. Иштирокчи давлат-
лар саъй-ҳаракатларни бирлаштириб, 
минтақавий барқарорлик, иқтисодий 
ўсиш ва барқарор ривожланиш учун 
янада қулай муҳит яратиши мумкин. 
Бу эса пировардида Афғонистон ва бу-
тун Марказий Осиё минтақаси халқла-
рининг ҳаётига фақат ижобий таъсир 
кўрсатади. 

ларга қўшилиши муҳимлигига бир 
неча бор эътибор қаратгани ҳолда, 
Афғонистон иқтисодиётининг тик-
ланиши бу мамлакатда мустаҳкам 
тинчликка эришишнинг муҳим шарт-
ларидан бири эканлигини алоҳида 
таъкидлаган.

Умуман олганда, Ўзбекистон сўнг-
ги беш-олти йил ичида МДҲ фор-
матида ҳам, Марказий ва Жанубий 
Осиё форматида ҳам ўз фаолиятини 
сезиларли даражада фаоллаштирди.

Ишончим комилки, Ўзбекистоннинг 
ташқи ва ички сиёсатидаги очиқлик 
сари рўй бераётган туб ўзгаришлар 
шароитида, шунингдек, мамлакат-
нинг халқаро майдондаги обрўсини 
ошириш нуқтаи назаридан  шу кун-

ларда Самарқандда бўлиб ўтаётган 
учрашувлар форматлари ҳам мил-
лий, ҳам минтақавий манфаатларни 
илгари суриш учун яхши имконият 
яратади. Бундан ташқари, сўнгги йил-
ларда Ўзбекистоннинг халқаро тузил-
малардаги иштирокининг кенгайиши 
тенденцияси мамлакатнинг минтақа-
вий ташкилотлардаги мавқеини яна-
да мустаҳкамлаш учун яхши туртки 
беради.

сиёсий тартибга солишга кўмакла-
шиш, ушбу мамлакатдаги гуманитар 
ва ижтимоий-иқтисодий вазиятни 
барқарорлаштириш, шунингдек, мин-
тақавий иқтисодий интеграцияни 
ривожлантириш бўйича қатор тад-
бирларни амалга оширишни кўриб 
чиқдилар.

Умуман олганда, мана шундай тад-
бирларнинг ташкил этилиши томон-
лар ўртасида конструктив мунозара 
юритиш учун шарт-шароит яратиш ва 
Афғонистоннинг янги ҳокимияти билан 
прагматик мулоқот ўрнатиш бўйича 
умумий ёндашувларни ишлаб чиқишга 
хизмат қилади.

Шу ўринда таъкидлаш керакки, Афғо-
нистон халқаро тинчлик, хавфсизлик ва 
барқарор тараққиётни таъминлашда ало-
ҳида аҳамиятга эга бўлиб, бунда Ўзбекис-
тон Республикасининг улкан ўрни бор.

Бундан ташқари, 14 апрель куни Са-
марқандда “Россия — Марказий Осиё” 
форматидаги ташқи ишлар вазирлари 
йиғилишининг ўтказилиши Москванинг 
ушбу минтақа давлатлари билан ало-
қаларининг янада мустаҳкамланиб бо-
раётганини кўрсатади.

Бунда минтақада яхши қўшничилик 
муносабатларининг мустаҳкамлани-
шига ва мутлақо янги конструктив ҳам-
корлик муҳитининг яратилиши йўлида 
Ўзбекистоннинг нақадар муҳим ўрин 
тутишини кўриш мумкин.

Самарқанд саммити минтақа мамла-
катлари учун соатларини тўғрилаб олиш, 
фикр алмашиш ва мавжуд вазиятни таҳлил 
қилиш учун яхши имконият. Менинг фик-
римча, Самарқанддаги учрашув Кобулга, 
биринчидан, афғон муаммоси минтақавий 
сиёсат кун тартибидан олиб ташланмага-
ни, иккинчидан, Кобулдаги амалдаги ҳоки-
миятларга, экстремизмга қарши курашиш 
ва афғон реаллигига жавоб берадиган 
сиёсий тизимни шакллантириш бўйича ўз 
мажбуриятларини яна бир бор эслатиши 
мумкин. 

“Дунё” АА

Ёшларга оид давлат сиёсати

Бугун ёшлар муаммолари фақат ўқиш ёки иш жойидаги 
мутахассислар кўмагида эмас, балки йигит-қизни ва оиласини 
яхши танийдиган, биладиган муҳит — маҳаллада ҳал 
этилаётгани самарали чора-тадбирлардан бири бўлмоқда. 
Бунгача жойларда ёшлар ўртасидаги жиноятчилик ва 
ҳуқуқбузарликлар айнан маҳаллаларда содир этилар, 
ишсизлик, бекорчилик ва имконсизлик кўп учрар эди.

Жаҳонгир НОСИРОВ,
Олмазор туманидаги Чилтўғон маҳалласи ёшлар етакчиси

ланиши учун “Ёшлар дафтари” жамғар-
маси ҳисобидан унга субсидия асосида 
зарур ускуналар олиб берилди. Ҳозир 
Мурод Болтаев танлаган касби ортидан 
рўзғор тебратяпти.

2019 йилда “Беш ташаббус олимпиа-
даси” ғоясининг ҳаётга татбиқ этилиши 
барча йигит-қизларнинг диққатини торт-
ди. Жумладан, “Беш ташаббус олим-
пиадаси”нинг 2022 йили бўлиб ўтган 
иккинчи мавсумида Тошкент шаҳридаги 
584 та маҳалладан 271 мингдан ортиқ 
ўғил-қиз спорт, мусиқа, рақс ва китоб-
хонлик мусобақаларида иштирок этиш 
истагини билдирди. Маҳалла, сектор, 
туман, шаҳар босқичларида ўтказилган 
беллашувларда биринчи ўринни эгал-
лаганлар республика босқичига йўл-
ланма олди. Умумжамоа ҳисобида 35 
медаль билан Тошкент шаҳри олимпиа-
дада пешқадамликни сақлаб қолди. Ху-
сусан, маҳалламизда ўтказилган мусо-
бақаларда ҳам юзлаб янги истеъдодлар 

кашф этилди. Ҳар бир кўчада футбол, 
волейбол жамоалари ташкил этилди. 
Таниқли ижодкорлар, санъаткорлар би-
лан ижодий учрашувлар, давра суҳбат-
лари ўтказилди.

Жорий йилнинг апрелида старт ол-
ган “Беш ташаббус олимпиадаси”га янги 
йўналишлар киритилди. Жумладан, 
тикувчилик, сартарошлик, ошпазлик, 
қандолатчилик, ҳунармандлик бўйича 
танловлар қўшилди. Бу ёшларнинг касб-
ҳунар эгаллаши, спорт билан шуғулла-
ниб, ҳам руҳан, ҳам жисман баркамол 
бўлишига қаратилаётган эътиборнинг 
мантиқий давомидир.

Ёшлар сиёсати соҳасидаги ишлар на-
тижадорлигини ошириш чора-тадбирла-
ри юзасидан шу йилнинг 11 апрель куни 
Президентимиз раислигида ўтказил-
ган видеоселектор йиғилишида ёшлар 
бандлигини таъминлаш, сифатли таъ-
лим билан қамраб олиш ва бўш вақтини 
мазмунли ташкил этиш, ижтимоий қўл-
лаб-қувватлаш ҳамда соғлом фикрла-
шига замин яратиш бўйича вазифалар 
белгилаб берилди.

2021 йилда 25 ёшгача бўлган ёш-
ларни ишга қабул қилган корхоналар-
га ижтимоий солиқни қайтариб бериш 
амалиёти жорий қилинган эди. Бу им-
тиёздан ўтган даврда 9 мингдан зиёд 
корхона фойдаланди ҳамда ишсиз 100 
минг ёшнинг бандлиги таъминланди. 
Давлатимиз раҳбари бу ижобий тажри-
ба муддатини яна икки йилга узайтириш 
бўйича кўрсатма берди. Шунингдек, 
“Янги Ўзбекистон ёшлари ташаббус-
лари” жамғармаси ва электрон плат-
формасини ташкил қилиш белгиланди. 
Жамғармага 100 миллион доллар йў-
налтирилиб, бу маблағ иқтидорли йи-
гит-қизларнинг энг яхши ғоя, стартап 
ва лойиҳаларини рўёбга чиқариши учун 
қулай ва енгил шартларда, зарур бўлса, 
фоизсиз ажратилади.

Жамиятимиздаги 14 ёшдан 30 ёшгача 
бўлган йигит-қизларнинг ижтимоий аҳво-
ли, қобилияти ва қизиқиши ўрганилиб, уч 
тоифага ажратилади. Бунда яхши ўқиёт-
ган, тадбиркорлигини йўлга қўйган, рас-
мий секторда ишлайдиган, қобилияти 
бор, ижтимоий фаол бўлган 4,4 миллион 
йигит-қиз “яхши”, турмуш тақозоси би-
лан расмий сектордан иш топа олмаган, 

лекин иқтисодий фаол 4,6 миллион ёш 
“ўрта”, давлатнинг ғамхўрлиги ва эъти-
борини кутаётган ҳамда кўмакка муҳтож 
396 минг ёш “аҳволи оғир” тоифага кири-
тиладиган бўлди.

Ҳар бир вазир, вазир ўринбосари, 
вилоят, туман ва шаҳар ҳокимлари, 
сектор раҳбарлари, олийгоҳлар ректор-
лари, Миллий гвардия ва ҳарбий қисм 
командирларига учинчи тоифадаги 
50 нафардан йигит-қиз бириктирилиб, 
улар билан манзилли, аниқ мезонлар 
асосида иш ташкил этиш ишлари бош-
лаб юборилди.

Йиғилиш Ўзбекистоннинг навқирон 
фарзандлари, жумладан, ёшларнинг 
нофаол қатламини жамиятга қайтариш 
бўйича катта қадам бўлди. Унда қўйил-
ган вазифалар ёшларнинг маҳалладаги 
вакили сифатида менинг ҳам зиммамга 
алоҳида масъулият юклади. Жумладан, 
ёшлар билан индивидуал ишлаш жа-
раёнини жадаллаштириш, жамиятдан 
узилиб қолган, ҳаётда ўрнини топол-
маётган, ёт ғоялар таъсиридаги йигит-
қизларни фаол турмуш тарзига қайта-
риш олдимиздаги энг муҳим вазифа 
бўлиб турибди.

Белгиланган йўналишлардан келиб 
чиқиб, ўзим фаолият юритаётган маҳал-
ла ҳудудидаги бандлиги таъминланма-
ган, давлатнинг ғамхўрлиги ва эътибо-
рини кутаётган ҳамда кўмакка муҳтож 
тенгқурларим, ука-сингилларим билан 
алоҳида иш ташкил этиб, уларни касб-
ҳунарга ўқитиш ва бандлигини таъмин-
лашни режа қилиб олдим. Шунингдек, 
маънавий-маърифий ва ватанпарварлик 
руҳидаги тадбирлар, ёшлар сайиллари-
ни ташкил этиш бўйича янги дастур иш-
лаб чиқдим.

Олдимизга қўйилган вазифаларни 
вақтида, сифатли бажариш орқали ис-
лоҳотлар самарадорлиги натижасини 
ҳар бир йигит-қизнинг ҳаётида кўрса-
тишимиз мумкин. Бу билан ёшларнинг 
кўрсатилаётган эътибор ва ғамхўрликни 
ҳис этишига ва фаол ҳаётга кириб бори-
шига эришамиз. Зеро, юртимиздаги бар-
ча ишлар, энг аввало, инсон қадри, халқ 
фаровонлиги учун қилинмоқда. Шундай 
экан, бу эътиборга ўқиш ва меҳнатдаги 
ютуқларимиз билан жавоб беришимиз 
даркор.

Омар НЕССАР, 
Россия Фанлар академияси 
Шарқшунослик 
институтининг катта 
илмий ходими,  Замонавий 
Афғонистонни ўрганиш 
маркази директори: 

²АМДªСТЛИК 
МАМЛАКАТЛАРИ 

ФАОЛЛАШАДИ
2023 йилда Беларусь Республика-

сининг Минск шаҳрини, 2024 йилда 
эса Арманистоннинг Гюмри шаҳри-
ни МДҲнинг “Спорт пойтахти”, деб 
 эълон қилиш тўғрисидаги қарор маъ-
қулланди.

Йиғилиш иштирокчилари имко-
нияти чекланган болалар ўртасида 
МДҲ давлатларининг спартакиадаси 
тўғрисидаги масалани ҳам муҳока-
ма қилдилар. Мазкур спорт мусоба-
қаларини ҳар тўрт йилда бир марта, 
қишки ва ёзги спорт турлари бўйича 
алоҳида ўтказиш режалаштирилган. 
Биринчи мусобақаларни 2024 йилда 
қишки спорт турлари бўйича, 2026 
йилда ёзги спорт турлари бўйича ўт-
казиш таклиф қилинди. Спартакиа-
дага Паралимпия ва Сурролимпия 
(дефлимпия) спорт турлари бўйича 
спорт мусобақалари киритилади.

Ташқи ишлар вазирлари кенгаши 
Россия Халқлар дўстлиги универ-
ситетига Ҳамдўстликка аъзо дав-
латларнинг журналист кадрларини 
тайёрлаш ва қайта тайёрлаш бўйи-
ча асосий олий ўқув юрти мақомини 
бериш тўғрисида қарор қабул қилди.

Мустақил Давлатлар Ҳамдўстлиги 
Ташқи ишлар вазирлари кенгашининг 
навбатдаги йиғилишини 2023 йил 12 
октябрь куни Қирғиз Республикаси-
нинг Бишкек шаҳрида ўтказиш тўғри-
сида қарор қабул қилинди.

Йиғилишдан сўнг ўтказилган бри-
фингда МДҲ Бош котиби Сергей Ле-
бедев ташқи ишлар вазирларининг 
навбатдаги мажлиси юксак савияда 
ўтгани, ташкилот истиқболи ва унга 
аъзо давлатлар ўртасидаги турли 
соҳаларга оид алоқаларни янада ри-
вожлантириш бўйича келишувларга 
эришилганини таъкидлади.

— Кейинги йилларда ташкилоти-
миз ишини янада ривожлантириш ва 

аъзо давлатлар ўртасидаги алоқа-
ларни мустаҳкамлашда Ўзбекистон 
фаол иштирок этаётганини алоҳида 
қайд этишни истардим, — деди С.Ле-
бедев. — Айниқса, сўнгги икки йилда 
йирик халқаро форумлар майдонига 
айланиб бораётган Самарқандда бир 
неча бор учрашдик. Бугунги анжуман 
ҳам юқори савияда ташкил этилгани-
ни барчамиз эътироф этамиз. Бунинг 
учун Ўзбекистон раҳбариятига мин-
натдорлик билдирамиз. Фурсатдан 
фойдаланиб, Ўзбекистонда яқинда 
ўтказиладиган референдумнинг му-
ваффақиятли ўтишини тилайман ва 
ушбу сиёсий тадбирда МДҲ кузатув-
чилар миссияси фаол иштирок эти-
шини билдираман.

Шунингдек, Самарқанд шаҳрида 
Марказий Осиё мамлакатлари ва 
Россия ташқи ишлар вазирлари уч-
рашуви ҳам бўлиб ўтди.

Самарқанд учрашувлари турку-
мини якунловчи “Марказий Осиё — 
Россия” шаклидаги мулоқот минтақа 
давлатлари ва халқлари ўртасидаги 
ишончли ва ўзаро манфаатли алоқа-
ларнинг долзарб аҳамиятини тасдиқ-
лаётгани таъкидланди.

Учрашувда сиёсий-дипломатик, 
савдо-иқтисодий, транспорт, энерге-
тика, маданий-гуманитар соҳаларда 
ҳамкорликнинг истиқболли йўналиш-
лари муҳокама қилинди.

Шу тарзда Самарқанд яна асосий 
халқаро мулоқот майдони сифати-
да минтақавий ва глобал масалалар 
муҳокама этилган йирик форумларга 
мезбонлик қилди. Унда кўриб чиқилган 
масалалар минтақа давлатлари ўрта-
сидаги ҳамкорликни мустаҳкамлаш, 
тинчлик ва барқарорликни таъмин-
лашга хизмат қилиши шубҳасиз.

Ғолиб ҲАСАНОВ,
ЎзА мухбири

Бошланиши 1-бетда

Мамлакатимизда замонавий фикрлай-
диган, юксак билим, кўникма ва малакага 
эга, тегишли соҳа ривожига муносиб ҳис-
сасини қўшишга қодир ватанпарвар кадр-
ларни тайёрлаш, бу мақсадга эришиш учун 
янада сифатли ва қулай таълим жараёнини 
ташкил этиш устувор вазифалардан бири 
сифатида белгиланган.

АҚШ, Япония, Германия каби ривожлан-
ган мамлакатлар ижтимоий, иқтисодий ва 
бошқа соҳаларда эришган ютуқларининг 
асосий манбаси таълимга алоҳида эъти-
бордир. Таълимга эътиборни кучайтирган, 
унинг тараққиёти учун зарур шарт-шароит 
яратган, педагогларнинг шаъни, қадр-қим-
матини, ижтимоий ва моддий фаровон-
лигини таъминлашни устувор вазифа деб 
билган давлат ўз келажагига бефарқ бў-
лолмайди.

Янги Ўзбекистонимизда сўнгги йил-
ларда таълим фаолиятини такомил-
лаштириш, ёшлар камолоти, таълим 
муассасалари моддий-техник базасини 
мустаҳкамлаш, педагог кадрларни ижти-
моий-моддий қўллаб-қувватлаш ва уларга 
зарур шарт-шароит яратиш, ёшлар учун 
таълим олиш имкониятларини кенгайти-
риш давлат аҳамиятидаги долзарб маса-
лалардан бирига айланди. Шунингдек, бу 
борадаги норматив-ҳуқуқий база мустаҳ-
камланмоқда.

2020 йил 23 сентябрда янги таҳрирдаги 
“Таълим тўғрисида”ги қонун қабул қилиниб, 
унинг 5-моддасига асосан, жинси, ирқи, 
миллати, тили, дини, ижтимоий келиб чи-
қиши, эътиқоди, шахсий ва ижтимоий мав-
қеидан қатъи назар, ҳар кимга таълим олиш 
учун тенг ҳуқуқлар кафолатланади. 

Таълим ташкилотларида фаолият юри-
таётган ходимларни ижтимоий қўллаб-
қувватлаш мақсадида “Таълим тўғриси-
да”ги қонуннинг 53-моддасида “Таълим 
ташкилотлари меҳнатга ҳақ тўлаш учун 
мавжуд бўлган маблағлар доирасида 
мустақил равишда иш ҳақига, лавозим 
маошларига табақалаштирилган устама-
лар белгилашга ва меҳнатга ҳақ тўлаш 
ҳамда уни рағбатлантиришнинг турли 
шаклларини қўллашга ҳақли”, деган қои-
да мустаҳкамланди.

Бугун аксарият олий таълим муассаса-
лари хизмат вазифасини виждонан ва са-
марали бажарган профессор-ўқитувчилар 
ва ходимларга ойлик устамалар бермоқ-
да. Олий таълим олиш имкониятларини 
кенгайтириш, олий маълумотли кадрлар 
салмоғини ошириш борасида қатор чора-
тадбирлар амалга оширилиб, ўқишга қабул 
қилиш тартибига ўзгартиришлар киритил-
ди, шунингдек, абитуриентлар учун бир 
қанча имтиёзлар белгиланди.

Жумладан, давлат олий таълим муасса-
саларига қабул жараёнида абитуриентлар-
ни онлайн рўйхатдан ўтказиш, ўтиш балидан 
паст балл тўплаган талабаларни бакалав-
риатга қабул қилишдаги тартибга мувофиқ, 
табақалаштирилган  тўлов-кон тракт асосида 
ўқишга қабул қилиш, бештагача бакалав-
риат таълим йўналишини ҳамда бир вақт-
нинг ўзида барча таълим шаклларини тан-
лаш тартиби жорий этилди.

Шу билан бирга, Қуролли Кучлар тар-
кибига кирувчи вазирлик ва идораларнинг 
хизматдаги офицерлари, контракт бўйича 
хизмат қилаётган сержантлар ва оддий ас-
карлар таркибидаги ҳарбий хизматчилар 

Чунки талабалар жойлашади-
ган шийпонларни, ётоқ жойларни 
тайёрлаш зарур эди. 1 сентябрдан 
ўқишни бошламасдан талабалар, 
мактаб ўқувчилари, ҳатто бошланғич 
синф ўқувчилари ҳам пахтага жалб 
қилинарди. Пахта теримига борган 
ўқувчи-талабаларнинг ётоқ жойида 
оддий шароит ҳам бўлмасди. Еб-
ичишни-ку, қўяверинг. Баъзан ай-
рим виждонсиз бригадир ёки фер-
мерларнинг ўтин олиб келмаслиги 
туфайли овқат тайёрланмаслиги, 
ҳатто самоварда чой қайнамаслиги 
мумкин эди. 

Шундай кунлар бўлдики, шогирд-
ларимиз ҳар хил касалликка чалин-
ди. Энг ачинарлиси, зах жойда ойлаб 
ётган қизларимиз шамоллаш туфай-
ли саломатлигини йўқотди. Бундай 
мажбурий меҳнат, энди ўйласам, дў-
зах азоби экан. Юзи оқ, дея асраб-
авайлаганимиз ўзидан қора доғ қол-
дирди, холос. 

Пахта мавсуми тугагандан кейин 
ўқиш ва унинг сифати ҳақида ҳеч ким 
ўйламас эди. Қайси бир катта раҳбар 
келяпти, деб йўллар четини тозалаш, 
тупроқ элаш, ўқитувчилар маошидан 
гул экиш учун маблағ йиғиш, фар-
рошлик қилиш, касбга ҳеч қандай 
алоқаси бўлмаган йиғилишлар учун 
катта-катта залларни тўлдириш каби 
“вазифа”ларни ҳам ўқитувчи ва ўқув-
чилар бажаришга мажбур эди.

Шукрки, бугун у кунлар тарихга 
айланди. Президентимизнинг та-
шаббуси, қатъий иродаси эвазига 
барча турдаги мажбурий меҳнатга 
чек қўйилди. Ўзбекистон ўқитувчи ва 

Дунёда ўзгармайдиган, янгилан-
майдиган нарсанинг ўзи йўқ. Замона 
зайлига, халқ эҳтиёжига қараб бугунги 
шиддатли глобаллашув даврида бир 
қанча қонунларимизга ўзгартиришлар 
киритилди, киритилмоқда. Жумладан, 
Конституциямиз ҳам ана шундай ҳаёт-
бахш ўзгаришга эҳтиёж сезаётган эди. 

Ёш авлод тарбияси ўқитувчилар 
зиммасига катта масъулият юклайди. 
Болаларнинг эндигина ниш ураётган 
орзу-умидларини қўллаб-қувватлаш 
учун ўқитувчининг ўзига ҳам маънавий-
руҳий қўллов зарур бўлади. Халқимиз 
Шавкат Мирзиёевни Президент этиб 
сайлаганидан кейин қисқа даврда ўқи-
тувчилар ва ўқувчилар турли мажбурий 

ОЛИЙ ТАЪЛИМ 
£ЗГАРИШЛАРНИНГ ЯНГИ ДАВРИ 

ОСТОНАСИДА ТУРИБДИ

БУГУНИМИЗ ВА КЕЛАЖАГИМИЗ УЧУН ОВОЗ БЕРАМИЗ

Ихтиёр ЖЎРАЕВ, 
юридик фанлар доктори

фарзандлари, терроризм, жиноятчиликка 
қарши курашиш ҳамда жамоат хавфсизли-
гини таъминлаш чоғида ҳалок бўлган ёки 
олган жароҳати туфайли ногирон бўлиб 
қолган ички ишлар органлари ходимлари 
фарзандлари учун алоҳида квоталар аж-
ратилмоқда. Шунингдек, ҳуқуқбузарликлар 
профилактикаси ва жиноятчиликка қарши 
курашда муносиб ҳисса қўшган, хизмат 
ёки илмий фаолиятида юқори натижаларга 
эришган ички ишлар органларининг амал-
даги ходимлари фарзандлари, олий таълим 
муассасаларига абитуриентларни қабул қи-
лишнинг умумий сонидан Меҳрибонлик уйи 
ва Болалар шаҳарчасининг битирувчилари 
бўлган чин етимлар учун ҳам мана шундай 
имтиёзлар амал қилади.

Президентимизнинг 2021 йил 24 де-
кабрдаги “Давлат олий таълим муассаса-
ларининг академик ва ташкилий-бошқа-
рув мустақиллигини таъминлаш бўйича 
қўшимча чора-тадбирлар тўғрисида”ги, 
“Давлат олий таълим муассасаларига 
молиявий мустақиллик бериш чора-тад-
бирлари тўғрисида”ги қарорлари қабул 
қилиниб, 2022/2023 ўқув йилидан бош-
лаб молиявий мустақиллик давлат олий 
таълим муассасаларига академик мус-
тақиллик, ташкилий-бошқарувдаги мус-
тақиллик соҳасида қўшимча ваколатлар 
берилди. Жумладан, таълим хизматла-
ри бозоридаги талабни инобатга олган 
ҳолда, тўлов-контракт асосида ўқитиш 
қийматини, талабалар тўлов-контракт 
маблағларини тўлаш муддатларини бел-
гилаш ва узайтириш ваколати тақдим 
этилди. Таълим жараёнига замонавий 
педагогик технологияларни қўллай ола-
диган ва илмий изланиш олиб боради-
ган миллий ҳамда хорижлик профессор-
ўқитувчи ва мутахассисларни шартнома 
асосида жалб қилиш, ўқув-илмий жа-
раёнларга таклиф этилган хорижлик му-
тахассислар меҳнатига ҳақ тўлаш миқ-
дорини бозор коньюнктурасидан келиб 
чиқиб белгилашга оид қарорлар қабул қи-
лиш, профессор-ўқитувчилар штат бир-
ликларини киритиш меъёрларини ишлаб 
чиқиш, ўз маблағлари ҳисобидан талаба-
лар учун стипендия ва грантлар ажратиш 
каби ҳуқуқлар назарда тутилган.

Бундан ташқари, молиявий муста-
қил давлат ОТМларига ўқув режалари, 
дастурлар, малака талабларини касбий 
стандартлар асосида тасдиқлаш, таълим 
тилини ҳамда таълим йўналишлари ва 
мутахассисликлари хусусиятларини ино-
батга олган ҳолда, таълим олиш шаклини, 
бакалавриат таълим йўналишлари ва ма-
гистратура мутахассисликлари учун ўқиш 
давомийлиги муддатини белгилаш, ўзаро 
келишувлар асосида олий таълим муасса-
салари билан академик мобилликни амал-
га ошириш, чет давлат фуқароларини тў-
лов-контракт асосида ўқишга қабул қилиш 
ва масофавий таълим олиш шаклида ўқи-
тишни ташкил этиш ваколатлари берилди.

Янги таҳрирдаги Конституциямизнинг 
51-моддасида “Олий таълим ташкилот-
лари қонунга мувофиқ академик эркин-
лик, ўзини ўзи бошқариш, тадқиқотлар 
ўтказиш ва ўқитиш эркинлиги ҳуқуқига 
эга”, деган қоида мустаҳкамланмоқда.

Умуман олганда, Конституциямиз-
нинг янги таҳририда олий таълим таш-
килотларига оид  қоидаларни мустаҳ-
камлаш олий таълим билан қамровни 
кенгайтиришга, маънавий-маърифий 
ва тарбиявий ишлар таъсирчанлигини 
оширишга, олий маълумотли мутахас-
сислар тайёрлаш сифатини яхшилашга, 
давлат ОТМлар молиявий мустақиллиги 
ва барқарорлигини таъминлашга, улар-
нинг моддий-техник таъминотини мус-
таҳкамлашга хизмат қилади. Шунингдек, 
олий таълим йўналишида халқаро эъти-
роф этилган ташкилотлар рейтингидан 
муносиб жой эгаллаб, олий таълим маз-
мунини сифат жиҳатидан янги босқичга 
кўтаради. Олий таълим муассасаларини 
тизимли ривожлантиради ва бошқарув 
фаолиятини такомиллаштиради. Таълим 
жараёнига рақамли технологиялар ва за-
монавий усулларни жорий этишга, олий 
таълим тизимининг инвестициявий жо-
зибадорлигини оширишга, халқаро миқ-
ёсда танилиши ва рақобатбардошлиги-
ни таъминлашга, таълим фаолиятининг 
амалиётда самарали натижалар қайд 
этишига имкон яратади.

 мураббийлар ҳурмати жойига қўйил-
ган, қадри юксалган, шаъни тиклан-
ган юртга айланди.

Жамиятни инсон ўзгартиради, ин-
сонни эса таълим-тарбия. Миллат-
нинг миллат сифатида, халқнинг халқ 
сифатида ривожланиши, интеллек-
туал салоҳияти ошиши, аввало, ўқи-
тувчилар фаолиятига боғлиқ.

Бир ҳақиқатни ҳеч қачон унутмас-
лигимиз зарур. Ота-она фарзанди-
га қанча тарбия бермасин, билим 
олишга ундамасин, болаларнинг ўз 
тақдир йўлини танлашида энг асо-
сий, керак бўлса, ҳал қилувчи ролни 
ўйнайдиган инсон ўқитувчи ва му-
раббийлардир.

Янги таҳрирдаги Конституциямиз 
орқали биринчи синфдан бошлаб 
қўлимизга қалам ушлатган, ҳарф-
ларни танитган, “ОНА”, “ВАТАН” 
каби муқаддас сўзларнинг мазмуни 
ва аҳамиятини бир умрга қулоғимиз-
га қуйиб қўйган, билим остонасига 
етаклаган, ҳар томонлама камол 
топишимизга, етук инсон бўлиши-
мизга ёрдам берган муаллимлари-
миз ЖАМИЯТ ардоғида ва ДАВЛАТ 
ҳимоясида бўлади. Конституциямиз-
га янги — 52-модда киритилди. Бу 
моддага кўра, “Ўзбекистон Респуб-
ликасида ўқитувчининг меҳнати 
жамият ва давлатни ривожланти-
риш, соғлом, баркамол авлодни 
шакллантириш ҳамда тарбиялаш, 
халқнинг маънавий ва маданий 
салоҳиятини сақлаш ҳамда бойи-
тишнинг асоси сифатида эътироф 
этилади”. Шунингдек, “Давлат ўқи-
тувчиларнинг шаъни ва қадр-қим-
матини ҳимоя қилиш, уларнинг 
ижтимоий ва моддий фаровонли-
ги, касбий жиҳатдан ўсиши тўғри-
сида ғамхўрлик қилади”.

Ҳар биримизнинг 
хат-саводимизни 
чиқарган, бизга ўз 
фарзандидек ғамхўрлик 
қилган устозлар 
қадрини баланд 
қилмоқчи бўлсак,  30 
апрель куни ўтадиган 
референдумда янги 
таҳрирдаги Конституция 
учун овоз берайлик.

Поён БАКИРОВ,
Халқ депутатлари 
Сурхондарё вилояти 
кенгаши депутати, 
филология фанлари 
доктори, профессор 2020 йил 23 сентябрда 

янги таҳрирдаги “Таълим 
тўғрисида”ги қонун 
қабул қилиниб, унинг 
5-моддасига асосан, 
жинси, ирқи, миллати, 
тили, дини, ижтимоий 
келиб чиқиши, эътиқоди, 
шахсий ва ижтимоий 
мавқеидан қатъи назар, 
ҳар кимга таълим олиш 
учун тенг ҳуқуқлар 
кафолатланади. 

Нигора АЛИБАЕВА,
Тошкент шаҳри Юнусобод 
туманидаги 80-мактаб 
директори

 аллақандай дафтар тўлдиришлар, 
қайдномалар кишанларидан, ҳуқуқ-
тартибот идораларию турли ташкилот-
ларнинг пайдар-пай текширувларидан 
холи бўлмоғи шарт.

Ўзбекистон аҳолиси жадал ўсиб бо-
раётган кўп миллатли мамлакатдир. Бу 
диёрда 130 дан ортиқ миллат ва элатга 
мансуб ватандошларимиз тинч-тотув 
яшаётгани, аввало, элимизнинг бағри-
кенглиги, шунингдек, давлатимиз томо-
нидан халқчил сиёсат юритилаётгани 
маҳсулидир. 

Мустақиллик йилларида, айниқса, 
ўтган беш-олти йилда барча соҳаларда 
оламшумул ислоҳотлар кечди. Нафақат 
пойтахтимиз, балки вилоятларда ҳам 
ҳали юртимиз тарихида бўлмаган муҳ-
ташам қурилишлар бошланди.

Биргина спорт соҳасида эришилган 
салмоқли ютуқларимизга назар солсак, 
кўксимиз ғурурга тўлади. Спортчилари-
миз Олимпия ўйинлари, жаҳон чемпио-
натлари ва нуфузли халқаро мусобақа-
ларда юксак чўққиларни забт этаётгани 
ҳам мамлакатда соғлом турмуш тарзи, 
жисмоний тарбия ва спортга эътибор 
юксалганидан, энг муҳими, соҳада кор-
рупция аломатлари камайганидан да-
лолат беради.

Марказий Осиё мамлакатлари халқ-
лари билан борди-келди, қўшничилик 
муносабатлари тубдан яхшиланди. Бун-
дан олти-етти йил аввал вилоятларда 
яшайдиган ҳамюртларимиз ҳатто мамла-
кат ичкарисида эркин ҳаракатлана олмас 
эди. Хусусан, пойтахтга келиб-кетишда 
“прописка” важи билан қанча кўнгилхира-
ликларга дуч келинганини ҳали унутгани-
миз йўқ. Бугун эса қардош мамлакатлар 
билан дўстона алоқалар яхшилангани 
сабаб исталган қўшни давлатга бемалол 
бориб келиш имконияти яратилди.

Яхши қўшничилик, илиқ муносабат-
лар ўрнатилганидан нафақат ўзимиз, 
балки қўшни халқлар ҳам ушбу савоб 
ишларнинг бошида турган Президенти-
мизни алқаб, дуо қиляпти. 

Аминмизки, заҳматкаш халқимиз ҳаё-
ти фаровонлиги йўлидаги бу ислоҳотлар 
янги таҳрирдаги Конституциямизда мус-
таҳкамланаётган янги нормалар билан 
янада қизғин тус олади, давлатимиз раҳ-
бари доим таъкидлаб келаётган “исло-
ҳотларнинг ортга қайтмас тус олиши”ни 
таъминлайди. Шу боис, биз — ўқитувчи-
лар референдумда иштирок этиб, янги-
ланган ҳамда янада фаровонлик сари 
юз тутаётган бугунимиз ва келажагимиз 
учун овоз берамиз.

ª¯ИТУВЧИЛАРГА ДАВЛАТНИНГ 
ªЗИ ¡АМХªРЛИК ¯ИЛАДИ

 “ҳашарлар”дан халос бўлди. Болалар 
меҳнатидан фойдаланганлик учун му-
тасадди шахсларнинг алоҳида жавоб-
гарлиги белгиланди.

Ўқитувчи ўз фанининг етук билим-
дони бўлиш билан бирга, ўқувчила-
рини фанга қизиқтира оладиган кучли 
воиз, донишманд етакчи ҳам бўлиши 
зарур. Бунинг учун эса у кўпроқ ўз 
устида ишлаши, дастурий манбалар-
дан ташқари интернет технология-
ларидан унумли фойдалана олиши 
лозим. Албатта, бундай натижаларга 
эришиш учун педагогнинг изланиши-
га эркин ижодий муҳит яратиб бериш 
керак. Яъни у мактабдан юқори турув-
чи идораларнинг турли ҳашарлари-
да қатнашиш, сайловолди тарғибот 
ишларию ташаббусли йиғимлар, яна 

Бошланиши 1-бетда



4 ЎЗБЕКИСТОН2023 йил 15 апрель, 73-сон

— Корхонамиз ҳудуди олдин таш-
ландиқ ер эди. Ҳатто экин экишга ҳам 
ярамасди. Ердан оқилона фойдаланиш 
туфайли бу ерда орадан бир йил ўтиб, 
Кегейлининг иқтисодий-ижтимоий ҳаё-
тини ўзгартирадиган илк экспортёр кор-
хона қад кўтарди. 

Бугунги кунда фабрикамизда 500 та 
ишчи ўрин яратдик. Корхонамизнинг 
ўзида қайта тайёрлаш ўқув маркази 
ташкил этилган. Унда яқин маҳаллалар-
да яшайдиган ишсиз фуқаролар ҳунар 
ўрганиб, ўз йўлини топмоқда.  Президентимиз бизнес режаларимиз билан 
яқиндан танишиб, маҳсулотларни кўздан кечирар экан, кийимларимиз сифа-
ти ва корхона экспорт салоҳиятини юқори баҳолади. 

Давлатимиз раҳбари топшириғига асосан, жорий йил корхонамизни кен-
гайтириб, 1000 кишини иш билан таъминламоқчимиз. Кейинроқ биз кластер-
га айланамиз. Ер олиб, пахта экиб, пахтадан ип йигириб, ундан тайёр мато 
тўқиб чиқарамиз ва бу маҳсулотни ўзимиз экспорт қиламиз. Агар кластерга 
айлансак, камида 5000 киши иш билан банд бўлади. Биз бу борадаги режа-
ларимиз бўйича Президентга ваъда бердик. Албатта, ваъдамизнинг устидан 
чиқамиз. 

 “Янги Ўзбекистон” мухбири
Минажатдин ҚУТЛИМУРАТОВ 

ёзиб олди.

Давлатимиз раҳбарининг 2020 йил 
26 майдаги қарори комбинат фаолия-
тида янги тараққиёт даврини бошлаб 
берди. Бу қарор билан янги метал-
лургия комплекси ва 3, кейинчалик 4 
ҳамда 5-мис бойитиш фабрикаларини 
барпо этиш орқали мис ва олтин иш-
лаб чиқариш ҳажмини 3 баробар оши-
риш белгиланди.

Мазкур лойиҳалар уч босқичда 
амалга оширилмоқда. Жумладан:

— биринчи босқич — 2021-2025 йил-
ларда 290 минг тонна мис, 25 тонна ол-
тин ва 176 тонна кумуш; 

— иккинчи босқич — 2024-2028 йил-
ларда 400 минг тонна мис, 35 тонна ол-
тин ва 220 тонна кумуш;

— учинчи босқич — 2026-2030 йил-
ларда 500 минг тонна мис, 50 тонна ол-
тин ва 340 тонна кумуш ишлаб чиқариш 
кўзда тутилган.

Халқаро экспертлар фикрича, 2030 
йилга бориб электромобиллар ишлаб 
чиқариш, электротехника ва қайта тик-
ланувчи энергия манбалари ривожла-
ниши ҳисобига жаҳонда мисга талаб 40 
фоиз ўсиши кутилмоқда.

Мамлакатимизнинг мис саноатидан 
олган даромади айни пайтда 2,5 мил-
лиард долларни ташкил этади. Мис иш-
лаб чиқаришни 400-500 минг тоннагача 
ошириш билан бу кўрсаткич турдош 
тармоқларни ҳисобга олган ҳолда 7-8 
миллиард долларга етиши назарда ту-
тилмоқда.

Ёшлик-1 кони ҳудуди 11 минг гектар-
дан кўпроқ майдонни эгаллаган. Унда 
олтин захираси 5374 тоннани, мис 45,3 
миллион тоннани ташкил этади. Ку-
муш, молибден, селен каби 13 турдаги 
қимматли ва нодир металлар бор. 

2017 йилда 35 миллион куб метр 
устки қатламни очиш ишлари бажарил-
ган эди. 415 миллион долларга 600 га 
яқин замонавий кон техникаси харид 
қилингач, самарадорлик янада ошди. 
Энди йилига 40 миллион куб метрдан 
кўпроқ устки қатлам очилмоқда. 

Ўтган вақт мобайнида инвестиция 
лойиҳаси доирасида 143 миллион куб 
метр кон юзасини очиш ишлари ба-
жарилиб, жами 1,3 миллиард доллар, 
шу жумладан, жорий йил январь-март 
ойларида 108 миллион доллар ўзлаш-
тирилди. 32,1 километр янги темир 
йўл қурилди. Тоғ жинсларини узлуксиз 
ташиш технологиясини қуриш учун 5,6 
миллион, 3-мис бойитиш фабрикасига 
руда ташувчи технологик майдонча-
ни тайёрлаш бўйича 2,5 миллион куб 
метрдан зиёд ер ишлари бажарилди. 

Мегалойиҳанинг иккинчи навбати-
да мис эритиш заводи ишлаб чиқариш 
қувватини ошириш ва реконструкция 
қилиш кўзда тутилган. Янги мис бойи-
тиш фабрикасидан олинадиган мис 
концентратини қайта ишлаш учун уму-
мий қуввати 500 минг тонна мис чиқа-
ришга мўлжалланган янги металлургия 
комплекси бунёд этилади. Бугунги кун-
да янги мажмуа қурилиши бўйича даст-
лабки қадамлар қўйилди.

Кейинги босқичда 2027 йилга қадар 
карьер янада кенгайтирилади, йилига 
60 миллион тонна маъданни қайта иш-
ловчи янги 4-мис бойитиш фабрикаси 
қурилади. 

Келажакда бойитиш фабрикаларида 
220 миллион тонна маъдан қайта иш-
ланиши инобатга олиниб, барпо этил-
ган қувватларнинг барқарор ишлашини 
таъминлаш мақсадида маҳаллий тех-
нологик ускуналар, эҳтиёт ва бутловчи 
қисмлар ишлаб чиқаришга йўналти-
рилган янги машинасозлик заводи иш 
бошлайди.

Лойиҳа доирасида, шунингдек, 650 
мегаваттли электр тармоғи ва бошқа 
инфратузилма объектлари барпо этил-
моқда. 3-мисни бойитиш фабрикаси 
комбинатнинг ишлаб чиқариш қуввати-
ни нафақат бир неча баробар ошира-
ди, балки мис саноати кластери, кимё, 
машинасозлик, электротехника ҳамда 
автомобилсозлик тармоқлари ривож-
ланишига хизмат қилади. Мисол учун, 
фабрика ишга тушганда зарур бўлади-
ган 24 турдаги кимёвий реагент ва бош-
қа материаллар ишлаб чиқариш ҳаж-
мини янада оширишга туртки бўлади. 

Мис кабель сим, мис кукуни, мис 
фольгаси каби юқори қўшилган қиймат-
ли тайёр маҳсулотларни ишлаб чиқа-
ришга жорий этиш орқали мисни қайта 
ишлаш ҳажми 50 фоиздан 80 фоизгача 
етказилади.

Қурилаётган йирик объектлар ба-
засида келажакда саноат ва илм-фан 
интеграцияси натижасида комбинатда-
ги ёш олимлар, фан докторлари сафи 
кенгаяди ва энг муҳими, ёш кончи-ме-
таллург мутахассислардан иборат етук 
кадрлар захираси шаклланади.

Ҳақиқатан, белгиланган ишлар кўла-
ми ва унинг ишлаб чиқариш қувватлари 
улкан. Яна бир инвестиция лойиҳаси 
— Қизилолма кони базасида Самарчук 
ер ости кони қурилиши имкониятлари 
ҳам чакки эмас. 71,5 миллион доллар 
миқдорида инвестиция ўзлаштирилиши 
туфайли таркиби олтинга бой 100 минг 
тонна маъдан қазиб олинади. Ҳозирги 
кунда шахтада кончилик ишлари ни-
ҳоясига етказилиб, маъдан қазиб олиш 
бошланди. 

Асосий ишлаб чиқариш қувватлари-
ни реконструкция қилиш ва барқарор-
лаштириш дастури доирасида мис бо-
йитиш фабрикаси, мис эритиш ва рух 
заводлари қувватларини модерниза-
ция қилиш ва янгилаш кўзда тутилган. 
357,5 миллион АҚШ доллари миқдори-
да инвестиция ўзлаштирилиши туфай-
ли корхоналарнинг наинки жорий иш-
лаб чиқариш қуввати янгиланди, балки 
атроф-муҳитга чиқарилаётган чиқинди 
газлар миқдори сезиларли даражада 
камайишига эришилди. 

АМАЛИЙ НАТИЖАЛАР ВА 
ЯНГИ МАҚСАДЛАР

Тизимли чора-тадбирлар эвазига 
комбинатда ишлаб чиқариш кўрсатки-
чи йилдан-йилга ортиғи билан бажариб 
келинмоқда. Хусусан, 2022 йилда то-
вар маҳсулотлари 30,5 триллион сўм 
ёки бизнес режага нисбатан 108,2 фоиз 
уддаланди. 2019 йилдагига нисбатан 
ўсиш суръати 170,2 фоизни ташкил 
этди. Соф фойда 6,7 триллион сўмга 
(прогнозга нисбатан 114,6 фоиз) тенг 
бўлди ёки 2019 йилдагига нисбатан 2,8 
баробар ўсди.

Бюджетга тўловлар 2019 йилда  
7135 миллиард сўм атрофида бўлса, 
2022 йилда 18 449,1 миллиард сўмга 
етиб, 2,6 баробар кўпайтирилди. Маҳ-
сулот ишлаб чиқариш рентабеллиги 
21,8 фоизга етказилди. 

Маҳсулот таннархини пасайтириш 
бўйича чора-тадбирлар ҳисобига хара-
жатлар 418 миллиард сўм ёки 3,8 фоиз 
қисқарди.

Экспорт салоҳиятига келганда ҳам 
шундай ижобий рақамларни келтириш 
мумкин. Ўтган йили комбинат томони-
дан 947,5 миллион долларлик маҳсулот 
экспорт қилиниб, прогноз кўрсаткичла-
ри 110,8 фоиз бажарилди. Жумладан, 
75,2 минг тонна мис, 58,7 минг тонна 
рух маҳсулоти экспорт қилинди. Се-
лен, теллур, мис купороси, сульфат 

кислотаси,  кадмий, палладий кукуни, 
молибден, қўрғошин концентрати каби 
маҳсулотлар бўйича ҳам экспортнинг 
прогноз кўрсаткичлари бажарилди. 
Маҳсулот экспорти географияси Испа-
ния,  Австрия, Германия, Финляндия, 
Канада, Жанубий Африка Республика-
си, Сенегал каби янги бозорлар ҳисоби-
га кенгаймоқда. Ушбу янги бозорларга 
умумий қиймати 14,3 миллион доллар-
лик маҳсулотлар етказиб берилди. 

Ўтган йил охирида мис концентра-
тидан иборат биринчи юк поезди Бол-
гариянинг Бургас шаҳрига юборилгани 
юртимиз учун очилган янги транспорт 
йўлаги экани билан аҳамиятлидир. 
Унга 46 та вагон ва 20 футлик 91 дона 
контейнер юкланди. Поезд манзилга 
етгунча Ўзбекистон — Туркманистон 
— Озарбайжон — Грузия — Болгария 
йўналиши бўйлаб 4 минг километрдан 
ортиқ масофани босиб ўтди. Мазкур 
йўлак автомобиль йўлига (5 минг кило-
метр) нисбатан қарийб минг километр 
қисқароқ бўлиб, бу ишлар Туркманис-
тон транспорт логистикаси маркази, 
ADY Container (Озарбайжон) ва GR 
Logistics and Terminals (Грузия) каби 
хорижий ҳамкорлар билан биргаликда 
бажарилди.

Комбинат томонидан 2023 йил учун 
белгиланган барча устувор вазифалар 
ўз вақтида ижро этилмоқда. Жумла-
дан, жорий йил биринчи чорагида 6,8 
триллион сўмлик товар маҳсулотлари 
ишлаб чиқарилди. Режа 100,1 фоиз 
бажарилди. Бюджетга 2,6 триллион 
сўм тўлов амалга оширилди (прогнозга 
нисбатан 144,8 фоиз). Соф фойда 1,4 
триллион сўмни ташкил этди. 

Вазирлар Маҳкамасининг 2022 
йил 25 августдаги қарори билан тас-
диқланган “Олмалиқ КМК” АЖ Нодир 
 металлар ва қаттиқ қотишмалар иш-
лаб чиқариш бирлашмасини 2022-2026 
йилларда ривожлантириш дастури иж-
роси доирасида ўтган қисқа вақтда мо-
либден тайёрлаш ҳажми 800 тоннадан 
1200 тоннага етказилганини қайд этиш 
лозим. Бунинг натижасида 17,2 мил-
лион долларлик қўшимча маҳсулот иш-
лаб чиқарилиб, соф фойда 5 миллион 
долларни ташкил этган. 

Нодир металлардан тайёр маҳсулот 
ишлаб чиқаришга қаратилган 5 лойиҳа 
ишга туширилиши эвазига 11,1 мил-
лиард сўмлик қўшимча маҳсулот олин-
ди. Шунингдек, мис асосида рангли 
металларни чуқур қайта ишлаш ҳамда 
янги турдаги маҳсулотлар ишлаб чи-
қариш бўйича “Deutsche Innovatsion 

Texnologiyalar — AGMK” қўшма корхо-
наси фаолияти германиялик ҳамкор-
лар билан йўлга қўйилди. Улар томо-
нидан умумий қиймати 32 миллион 
доллар бўлган 7 та лойиҳа амалга 
оширилмоқда. Бугунги кунда қиймати 3 
миллион долларлик дастлабки лойиҳа 
ишга туширилди ва 25 та янги иш ўрни 
яратилди.

Қарор доирасида жорий йил якунига 
қадар умумий қиймати 26 миллион дол-
ларлик яна 9 лойиҳани ишга тушириш 
кўзда тутилган. Уларнинг узвий давоми 
сифатида илмий ишланмалар асосида 
янги турдаги маҳсулот ва технология-
ларни жорий этиш бўйича умумий қий-
мати 90,5 миллион доллар бўлган 15 
лойиҳани жорий этиш устида ҳам иш 
кетмоқда. 

Уларнинг 4 таси юзасидан (емири-
лишга бардошли қопламалар асосида 
қаттиқ қотишмалар, кобальт оксиди, 
юқори тозаликдаги индий ва молиб-
ден) ишлаб чиқариш технологиялари 
ўзлаштирилди. 

ТРАНСФОРМАЦИЯ — 
ЗАМОНАВИЙ ТАРАҚҚИЁТ 
ЙЎЛИДАГИ ДАСТЛАБКИ 

ҚАДАМЛАР

Президентимиз жорий йил 24 
март куни давлат мулкини хусусий-
лаштириш ишлари ижроси ва бу 
борада жорий йилги режалар муҳо-
камаси юзасидан ўтказилган йиғи-
лишда 40 та йирик корхона ва банк-
даги давлат улуши “халқчил IPO” 
орқали сотилиши юзасидан топши-
риқлар берди. Шу куни имзоланган 
“Иқтисодиётда давлат иштирокини 
қисқартиришнинг қўшимча чора-тад-
бирлари тўғрисида”ги қарор асосида 
илк бор “Олмалиқ кон-металлургия 
комбинати” АЖнинг 2 фоиз акция-
си ҳам  аҳолига таклиф этиладиган 
бўлди. Бунда аҳолига акцияларни 
тўғридан-тўғри сотиб олиш имкония-
ти яратилиб, беш йил давомида соф 
фойданинг камида 30 фоизи диви-
денд тўлашга йўналтирилади.

IPO (Initial Public Offering) компания-
лар томонидан ўз акцияларини оммага 
таклиф қилиш жараёни ҳисобланади. 
Унинг ўзига хос жиҳати шундаки, ком-
пания қимматли қоғозлари чет эллик 
инвесторларга эмас, биринчи навбат-
да, юртдошларимиз учун савдога қў-
йилади. Уни сотиб олган кишилар ком-
паниянинг ривожланиши ва ўсишидан 

фойда олиш имкониятига эга бўлади. 
Бу йиллик тўловлар дивиденд ва ак-
циялар нархи ошиши орқали амалга 
ошади. 

Қимматли қоғозлар эгаси бўлган 
ҳар бир киши уларнинг миқдори қанча 
бўлишидан қатъи назар, акциядорлар 
мажлисида овоз бериш йўли билан 
бизнесни бошқаришда иштирок этади.

Комбинатимизни халқаро мезонлар 
асосида трансформация қилиш, за-
монавий корпоратив бошқарувни жо-
рий этиш бўйича амалга оширилаёт-
ган кенг кўламли ишлар ҳам “халқчил 
IPO”ни йўлга қўйишда жуда асқатади.

Президентимизнинг “Иқтисодиётда 
давлат иштирокини қисқартиришнинг 
қўшимча чора-тадбирлари тўғрисида”-
ги қарори асосида комбинатнинг 4 та 
корхонаси акцияларининг 50-51 фоизи 
оммавий савдолар орқали тўлиқлигича 
сотилади.

Шунингдек, “битта акция — битта 
лот” тамойили асосида маҳаллий фонд 
бозорида “Олмалиқ КМК” АЖ устав 
капиталидаги 2 фоиз давлат улуши — 
12,3 миллион дона акция сотувга чиқа-
рилади. Бу ҳақли равишда халқ IPOси 
бўлади. 

Инвестиция воситачилари, баҳолов-
чи ташкилотлар ва сотиб олувчи талаб-
горлар таклифи асосида жамиятга те-
гишли акцияларнинг бошланғич нархи 
шакллантирилади ва электрон савдо 
платформасига сотиш учун жойлашти-
рилади. 

“Олмалиқ КМК” АЖнинг акциялари-
ни сотиб олиш фойдали мулк эгасига 
айланиш демакдир. Акциядор нафақат 
жозибадор дивидендлар олиш, балки 
ўз улушига эгалик қилиш, жамиятни 
бошқаришда иштирок этиш имкония-
тини қўлга киритади. Қолаверса, фонд 
биржасида акцияларнинг нархи ошган-
да ўз акциясини сотиб, фойда кўриши 
мумкин. 

Бу борада муайян тажриба орт-
тирилган. Комбинат томонидан 2017 
йилда оддий акциялар учун умумий 
тўланган дивиденд миқдори 110 мил-
лиард сўмни ташкил этган бўлса, 
битта акция учун 1233,8 сўм тўлан-
ган. 2022 йилда ҳар битта акция учун 
7085,1 сўм тўланди.

Президентимиз қарори “халқчил 
IPO” ўтказиш орқали аҳолининг мо-
лиявий саводхонлигини оширибгина 
қолмай, балки стратегик аҳамиятга 
эга йирик корхоналар ривожланиши-
да бевосита қатнашиш имкониятини 
яратади.

БУГУННИНГ ГАПИ

ПРЕЗИДЕНТ ТАШРИФИДАН СЎНГ

Абдулла ХУРСАНОВ, 
“Олмалиқ КМК” АЖ 
бошқаруви раиси

Улкан ЛОЙИ¥²АЛАР, замонавий БОШ£̄ АРУВ,

АНДИЖОНЛИК ТАДБИРКОРЛАР 
ОРОЛБªЙИДА КОРХОНА ОЧДИ

Кегейли туманининг олис овулларидан бирида андижонлик тадбиркорлар 
билан биргаликда бунёд этилган корхона фикримиз тасдиғидир.

Ҳамкорлик самараси бўлган “Aqtuba Texstile Group” фабрикасининг  уму-
мий лойиҳа қиймати 30 миллиард сўмни ташкил этиб, йилига 3,4 миллион 
трикотаж маҳсулоти ишлаб чиқариш қувватига эга. Бунинг учун Германия, 
Япония ва Туркиядан замонавий ускуналар келтириб ўрнатилди. Натижада 
500 та янги иш ўрни яратилди. Корхонада йилига 6 миллион долларлик маҳ-
сулот экспорт қилиш режалаштирилган. 

Корхона жорий йил январь ойида ишга туширилганига қарамай, 133 минг 
долларлик маҳсулотни экспортга жўнатди. Албатта, бу Кегейлидек кичик ҳу-
дуд учун жуда катта имконият. Мухбиримиз “Aqtuba Texstile Group”да бўлиб, 
ишчи ва хизматчилар билан суҳбатлашди.

 — Яқин-яқингача Кегейлида аёллар бандлиги 
деярли ечимсиз масала ҳисобланарди. Мактаб, 
боғча, шифохона сингари бюджет ташкилотлари-
дан ташқари иш топиш мумкин бўлган бирорта жой 
йўқ эди. Ҳозир фабрикамизда ишлаётган хотин-
қизларнинг кўпчилиги яқингача “Аёллар дафтари”, 
“Ёшлар дафтари” ва “Темир дафтар”да рўйхатга 
турган. Бугун эса улар иш билан банд бўлиб, жа-
миятга аралашмоқда, билмаганларини бир-бири-
дан ўрганмоқда. 

Тасаввур қилинг, бундан уч-тўрт ой бурун 
400 нафардан ортиқ хотин-қиз уйида ишсиз 
ўтирган эди. Ҳозир эса иш билан таъминлан-
ди. Албатта, айримлари иш бўлмагани боис, 
чет давлатларда ишлаб келишга мажбур бўл-
ган. Ҳозир улар ўз оиласи даврасида. Ҳам 
боласини тарбиялаяпти, ҳам ишлаб, даромад 
топяпти. Энг қувонарлиси, чекка овулдаги од-
дий қизлар тиккан маҳсулот хорижга экспорт 
қилинмоқда. 

— Ушбу корхона турмушимни бутунлай ўзгартириб юборди. 2022 
йили Бердақ номидаги Қорақалпоқ давлат университетини тугатиб, 
ўзимга иш қидирдим. Бир кун келиб, туманимизда шундай корхона 
ишга тушади, деган фикр хаёлимга ҳам келмаган, тасаввуримга ҳам 
сиғмаган. Бугун эса севимли ишим бор. 

Президентимиз корхонамизга ташрифи чоғида ишчи аёллар билан 
суҳбатлашди. Маҳсулотларимиз билан танишиш баробарида ишчи-
ларга яратилган шароитлар, хотин-қизларни иш билан таъминлашнинг 
аҳамияти ҳақида алоҳида гапирди. Давлатимиз раҳбари бу борадаги 
ишларни давом эттириш бўйича мутасаддиларга кўрсатмалар берга-
нида, яна юзлаб оилаларга хурсандлик, қут-барака кирар экан-да, дея 
ич-ичимдан қувондим. Ёшларга, хотин-қизларга яратиб берилган ажо-

йиб имкониятлар ҳар биримизнинг ҳаётга муҳаббатимизни оширади.

Ариўхан ҚАЙПБЕКОВА, 
корхона катта чевари:

Барлиқбай ИЗЕНТАЕВ, 
корхона директори: 

Зиёда НУРНИЯЗОВА, 
цех раҳбари: 

Бошланиши 1-бетда

 “ХАЛ¯ЧИЛ IPO”

Бошланиши 1-бетда

15 АПРЕЛЬ — МАДАНИЯТ ВА САНЪАТ ХОДИМЛАРИ КУНИ

Таъкидлаш керакки, Президентимиз 
ташаббуси билан қабул қилинган 2017-
2021 йилларда Ўзбекистон Республи-
касини янада ривожлантириш бўйича 
Ҳаракатлар стратегияси барча тизим ва 
тармоқларда шу вақтга қадар эскириб, 
бир жойда қотиб қолган ёндашувларни 
муз каби эритиб юборди.

Ушбу тарихий ҳужжат асосида мам-
лакатимизда ҳуқуқий демократик давлат, 
эркин фуқаролик жамияти қуриш, ҳаёти-
мизнинг барча соҳаларини тубдан ислоҳ 
этиш, халқимиз манфаатларини ҳар то-
монлама ҳимоя қилишга қаратилган сиё-
сатни амалга ошириш бўйича танланган 
йўл нақадар тўғри қарор бўлганини ҳаёт-
нинг ўзи яққол тасдиқлади.

Ватанимиз тараққиётининг янги даври-
да маданият ва санъат соҳасига ҳам ало-
ҳида эътибор қаратилиб, унинг ривожини 
сифат жиҳатдан янги босқичга кўтариш 
йўлида қатор тизимли ислоҳотлар амал-
га оширилдики, натижада миллий мада-
ниятимиз жаҳонга янада кенг қулоч ёйди, 
миллий-мумтоз мусиқа меросимизни ас-
раб-авайлаш, ўрганиш ва тарғиб этишга 
қулай шарт-шароит яратилди. Навқирон 
авлодни Ватанга муҳаббат ва садоқат ру-
ҳида тарбиялаш, ёш иқтидорларни кашф 
этишнинг янги механизмлари ҳаётга тат-
биқ этилди.

Ҳаракатлар стратегиясига мувофиқ, 
соҳани янада ривожлантириш бўйича 
қатор қонунлар, Президентимизнинг бир 
неча фармон, қарор ва фармойишлари 
қабул қилинди. Мазкур тарихий ҳужжат-
ларнинг ўзига хослиги ва аҳамияти ҳақи-
да узоқ гапириш, ҳаётбахш самаралари-
ни кенг таҳлил қилиш мумкин. Уларнинг 
ҳар бири халқимизнинг маданий ҳаётида 
улкан ўзгаришлар ясади, десак муболаға 
эмас. 

Масалан, Президентимизнинг 2020 
йил 26 майдаги “Маданият ва санъат 
соҳасининг жамият ҳаётидаги ўрни ва 
таъсирини янада ошириш чора-тад-
бирлари тўғрисида”ги фармони ҳамда 
“Ўзбекистон Республикаси Маданият 
вазирлиги фаолиятини такомиллашти-
риш чора-тадбирлари тўғрисида”ги қа-
рорини олайлик. Ушбу ҳужжатлар қабул 
қилингунга қадар соҳада узоқ йиллар-
дан бери ўз ечимини кутиб ётган, халқ 
тили билан айтганда, оёғимизга кишан 
бўлиб турган муаммолар талайгина эди. 
Ундан халос бўлмасдан туриб, соҳа та-
раққиёти ҳақида ҳеч қандай сўз бўлиши 
мумкин эмасди. Мазкур фармон ва қа-
рор ана шу долзарб масалаларни сама-
рали ҳал қилишда муҳим аҳамият касб 
этди.

Энг катта янгиликлардан бири си-
фатида санъаткорларнинг интеллек-
туал ва мулкий ҳуқуқларини ҳимоя 
қилишнинг янги тизими жорий этилга-
нини қайд қилиш жоиз. Яъни эндиликда 
санъаткор, ижодкор ва ижрочиларнинг 
муаллифлик ҳуқуқларини ҳимоя қилиш 
палатаси ташкил этилди ҳамда унга 
бир қатор ваколатлар берилди. Мазкур 
палата, биринчи навбатда, ижодкорлар 
томонидан яратилаётган асарларни ҳу-
қуқий жиҳатдан ҳимоя қилади. Бу санъ-
аткорни ўз иқтидорини намоён этишга, 
умрбоқий асарлар яратишга ундайди. 
Зеро, у мана шу яратаётган ижод наму-
наси чинакам санъат асари даражасига 
кўтарилса, унга бўлган талабдан бутун 
умр моддий рағбат топишини билади. 
Шунингдек, мазкур палата бугунги кунда 
баъзи тортишувларга, келишмовчилик-
ларга сабаб бўлиб турадиган соҳадаги 
кўчирмакашлик иллатига қарши кура-
шади.

Баҳодир АҲМЕДОВ,
Маданият ва туризм вазири 
ўринбосари

Халқимиз асл санъатни ҳамиша қадр-
лаган. Ушбу жиҳат фармонда ҳам ўз 
ифодасини топди. Унга мувофиқ, давлат 
органлари ҳамда ташкилотлари тизими-
даги концерт, маданият саройлари ва 
бошқа муассасаларда тўлиқ жонли ижро 
асосида ўтказиладиган концерт-томо-
ша дастурлари учун ижара тўловидан 
50 фоиз чегирма бериш тартиби жорий 
этилди. Бу нимаси билан аҳамиятли? 
Бу халқимизнинг жонли ижродан баҳра-
мандлик даражасини оширибгина қол-
май, санъаткорларни ўз устида кўпроқ 
ишлашига, ихлосмандларга ҳақиқий 
ижод намуналарини туҳфа этишга ун-
дайди. Бинобарин, шу вақтга қадар тай-
ёр ашулага оғзини қимирлатиб, томоша 
қўяётган ҳам, қўшиғига меҳрини, қалб 
қўрини қўшиб, жонли куйлаётган ҳам бир 
хил ижара ҳақи тўлаб келарди. Аниқроқ 
айтганда, концерт бераётган санъат-
корларнинг чинакам меҳнат қилаётган-
ларига ҳам, уни бир оз айланиб ўтиб, 
“қандини уриб” юрганларига ҳам бир хил 
муносабатда бўлинарди. Мазкур ҳужжат 
билан адолатнинг тикланиши — жонли 
ижро соҳибига муайян имтиёзлар кўзда 
тутилаётгани ижодкорларнинг ҳақиқий 
санъатга қарашини ҳам ўзгартираётга-
нига шубҳа йўқ.

Шу йил 20 январь куни қабул қилин-
ган “Маданий фаолият ва маданият 
ташкилотлари тўғрисида”ги Ўзбекистон 
Республикаси қонуни маданият соҳаси 
иштирокчилари ва маданият ташкилот-
лари ҳуқуқи, мақоми, мажбурият ҳамда 
манфаатларини қонуний мустаҳкамлади. 

Ушбу ҳужжатда ижодкор, ижодий 
жамоа, ижодий фаолият, маданий тад-
бирлар, маданий тадбир ташкилотчиси, 
маданият ходими ва бошқа тушунчалар 
мазмуни, уларнинг ҳуқуқ ҳамда мажбу-
риятлари, вазифаю ваколатлари аниқ 
белгилаб қўйилгани эндиликда бу бора-
даги барча қонунбузилиш ҳолатларига 
чек қўйилишига олиб келади.

Қонун соҳа вакилларининг халқимиз, 
давлатимиз ва жамиятимиз олдидаги 
бурч ва масъулиятини ҳам эслатиб тура-
ди. Хусусан, маданий фаолият соҳаси-
даги асосий принциплар сифатида маъ-
навий, ахлоқий ва маданий қадриятлар 
устуворлиги, ижодий фаолият эркинлиги, 
миллий ва умуминсоний қадриятларни 
ҳурмат қилиш, маданиятлар хилма-хил-
лиги, маданиятлараро муносабатларда 

тенг ҳуқуқлилик, маданий фаолият соҳа-
сидаги таълим ва тарбиянинг тизимлили-
ги, илмийлиги ҳамда узлуксизлиги белги-
лаб қўйилди.

Президентимиз қарори билан 15 ап-
рель — Ўзбекистон Республикаси ма-
даният ва санъат ходимлари куни этиб 
белгиланиши нафақат ижод аҳли меҳ-
натининг қадрланиши, юксак эътирофи, 
балки соҳа тараққиётига давлат миқё-
сидаги эътиборнинг яна бир ифодаси 
бўлди.

Сўнгги йилларда соҳа ривожини таъ-
минлаш йўлида олиб борилаётган иш-
ларга халқаро жамоатчилик, эксперт ва 
мутахассислар ҳам юксак баҳо бермоқда. 
Давлатимиз раҳбари ташаббуси билан 
анъанавий ўтказилаётган Халқаро мақом 
санъати анжумани, Халқаро бахшичилик 
санъати фестивали, “Буюк ипак йўли” 
халқаро фольклор санъати фестивали 
ҳамда “Рақс сеҳри” халқаро фестивали 
дунёнинг турли ҳудудларидан маданият 
ва санъат ихлосмандларини мамлакати-
мизга чорламоқда.

Янги Ўзбекистоннинг 2022--2026 
йилларга мўлжалланган тараққиёт 

 стратегияси нурли манзиллар сари да-
дил илдамлаб бораётган халқимиз учун 
муҳим дастуриламал бўлмоқда.

Стратегияда жаҳон миқёсидаги мурак-
каб жараёнларни ва мамлакатимиз бо-
сиб ўтган тараққиёт натижаларини чуқур 
таҳлил этган ҳолда, кейинги йилларда 
“Инсон қадри учун” тамойили асосида 
халқимиз фаровонлигини янада ошириш, 
иқтисодиёт тармоқларини трансформа-
ция қилиш ва тадбиркорликни жадал ри-

вожлантириш, инсон ҳуқуқ ва манфаат-
ларини сўзсиз таъминлаш ҳамда фаол 
фуқаролик жамиятини шакллантиришга 
қаратилган ислоҳотларнинг устувор йўна-
лишлари белгиланди.

Ҳужжатда маданият ва санъат соҳа-
ларини янада ривожлантириш, мада-
ният муассасалари ва объектларининг 

моддий-техник базасини яхшилашга 
урғу қаратилган. Маданият ва санъат 
соҳаси вакиллари, ижодкорлар, шунинг-
дек, ушбу соҳада фаолият олиб бораёт-
ган профессор-ўқитувчи ва ходимларни 
моддий қўллаб-қувватлаш ҳамда улар-
нинг яшаш шароитларини яхшилаш кўр-
сатилган. 

Келгуси йилларда театр ва цирк санъ-
атларига эътибор янада кучайиб, улар-
нинг моддий-техник базаси мустаҳкамла-
нади. Маданият марказлари фаолияти 
такомиллаштирилиб, улар томонидан 
аҳолига маданий хизмат кўрсатиш си-
фати оширилади, моддий-техник базаси 
янада бойитилади.

Ҳудудларда янги маданият объект-
лари барпо этиш ва уларнинг самарали 
фаолият олиб боришини таъминлаш, 
миллий маданиятни халқаро даражада 
оммалаштиришга қаратилган тадбир-
ларни ҳудудларда ўтказишга эътибор 
ошади.

Жумладан, 2022 йилда юртимизда бир 
қатор халқаро ва республика даражаси-
даги фестиваль, кўрик-танлов ва концерт-
томоша ҳамда бадиий жамоалар, давлат 

театрларининг гастроль сафарлари, 
“Маданият карвони”, ҳудудларнинг “Ма-
даният кунлари” каби концерт-томоша 
тадбирлари ташкил этилди. Бу борадаги 
ишлар жорий йилда ҳам изчил давом эт-
тирилади. Хусусан, Қорақалпоғистон Рес-
публикаси ва вилоятлар бўйлаб бадиий 
ва цирк жамоалари, давлат театрлари-
нинг ҳудудларга гастроль сафарлари, 
концерт ва майдон томошалари, ижодий 
учрашувлар  режалаштирилган.

Миллий санъат ва маданиятимизни 
дунёга тарғиб қилиш янги босқичда да-
вом этмоқда. Ўтган йили “Тошкент баҳо-
ри”, “Лазги”, “Бойсун баҳори”, “Халқаро 
зардўзлик ва заргарлик”, “Гуллар байра-
ми” ҳамда XV МДҲ илмий ва ижодий зиё-
лилари форуми каби 10 та халқаро фес-
тиваль ўтказилди.

2023 йилда Сирдарё вилоятида Хал-
қаро бахшичилик, Бухоро вилоятида II 
Халқаро мақом санъати анжумани, Са-
марқанд вилоятида ХIII “Шарқ таронала-
ри”, Тошкент шаҳрида Халқаро камер ва 
симфоник мусиқа, Халқаро цирк санъа-
ти, Тошкент вилоятида “Баҳор нафаси”, 
Андижон вилоятида “Дунё садолари”, 
Фарғона вилоятида “Буюк ипак йўли”, 
Навоий вилоятида “Нурли наволар” каби 
10 га яқин халқаро фестиваллар ҳамда 
Жиззах вилоятида “Майдон томошалари” 
республика фестивали ўтказилиши мўл-
жалланган.

Ўзбек халқи маданияти ва санъатини 
ривожлантиришга муносиб ҳисса қўшган 
атоқли ижодкорлар юбилейини муносиб 
нишонлаш, ҳаёти ва фаолиятини кенг 
тарғиб қилиш, хотирасини абадийлаш-
тиришга катта аҳамият қаратилмоқда. 
2022 йилда бахшичилик санъатининг йи-
рик намояндалари Қодир бахши Раҳимов 
ва Фозил бахши Йўлдошевнинг юбилей 
саналари Қашқадарё ва Самарқанд ви-
лоятларида кенг нишонланди. Бу бора-
даги ишларнинг изчил давом эттирилиши 
юртимиздаги маънавий-маданий муҳитни 
янада барқарорлаштиришга, юксалти-
ришга, ёш авлодда санъатга меҳр уйғо-
тишга хизмат қилади.

Стратегияда жамиятнинг маънавий, 
маданий-маърифий ҳаётида, жумладан, 
ёшларни ватанпарварлик руҳида тар-
биялашда стратегик манба сифатида 
кино санъатини янада равнақ топтиришга 
алоҳида урғу берилган. Жумладан, кино 
саноатини давлат томонидан қўллаб-
қувватлаш тизимини бозор тамойиллари 
асосида такомиллаштириш, шунингдек, 
хорижий кинокомпанияларни мамлакат-
га жалб қилиш ва ҳамкорликда фильм-
лар ишлаб чиқаришни ривожлантириш, 
миллий мультипликация индустриясини 
шакллантириш белгиланган.

Кино саноатининг иқтисодиётнинг ало-
ҳида тармоғи сифатида тараққий эттири-
лиши, замонавий ва юқори технологик 
моддий-техник базага эга инфратузилма 
ҳозирланиши, соҳада кадрлар тайёрлаш, 
ижодкорлар ва техник ходимлар мала-
касини оширишнинг самарали тизими 
ҳаётга татбиқ этилиши халқимиз кутган, 
бадиий савияси юксак фильмлар ярати-
лишига сабаб бўлади.

Хуллас, Янги Ўзбекистоннинг 2022-
2026 йилларга мўлжалланган тараққиёт 
стратегиясида барча соҳа қатори юрти-
мизнинг маданий-маънавий ривожла-
ниши, бу борада дунёга бўйлашишини 
таъминлайдиган кенг кўламли чора-тад-
бирлар, эзгу мақсадлар белгиланганки, 
улар яқин келажакда мамлакатимиз ис-
тиқболининг нурли маёғига айланиши 
шубҳасиз. Зеро, Президентимиз таъкид-
лаганидек, маънавият — жамиятдаги 
барча сиёсий-ижтимоий муносабатлар-
нинг мазмуни ва сифатини белгилайди-
ган пойдевордир. Бу қанча мустаҳкам 
бўлса, халқ ҳам, давлат ҳам шунча кучли 
бўлади. 

Қисқа фурсатларда пойтахтимизда Адиблар хиёбони, Ёзувчилар уюшмаси-
нинг замонавий биноси, сўлим Паркент тоғлари бағрида эса муҳташам ижод 
уйи барпо этилгани ҳам ана шундай эзгу ва савобли интилишларнинг мантиқий 
давоми бўлди.  

Шубҳасиз, бундай эътибор ёзувчи-шоирларнинг кайфияти ва ижодига ижо-
бий таъсир кўрсатди. Натижада кейинги вақтларда қалам аҳли турли мавзу-
ларда юқори савияли бадиий асарлар ёзиш билан бир қаторда, юртимиздаги 
маънавий янгиланишлар жараёнида ҳам фаол иштирок этмоқда.  

Шу ўринда ибратли бир воқеани тилга олиш жоиз. Маълумки, ўтган йили 
Президентимиз муқаддас Умра зиёратини амалга оширганида бир қанча 
ҳурматли инсонлар қаторида Ўзбекистон халқ шоири Сирожиддин Саййид 
ҳам у кишига ҳамроҳлик қилган эди. Ёзувчилар уюшмаси раиси тимсолида 

миллий адабиётимизга кўрсатилган юксак эҳтиром барча ижодкорларнинг 
кўнглини тоғдай кўтарди.  

Албатта, ер юзидаги барча мўмин-мусулмонлар учун энг катта орзу ҳисоб-
ланган муқаддас маскан зиёрати ижодкорни тўлқинлантириб, унга айрича ил-
ҳом бағишлаши табиий. Ўша кезларда шоирнинг чексиз ҳаяжон ва завқ-шавқ 
билан ёзилган “Миллат бахтин сўрар миллат отаси” деб номланган салмоқли 
шеъри дунё юзини кўрди.  

Нажот эҳромини биз ўраб келдик,
Энг аввало, эл-юртга бахт сўраб келдик,

Кетмас тожу давлат, тахт сўраб келдик,
Бордир ҳар дуонинг ўз ижобати,

Бизга насиб этмиш Байт зиёрати...

Ёниқ қалб ҳарорати билан битилган бундай қуйма сатрлар ҳар қандай ўқув-
чини ўзига ром қилади. Таъбир жоиз бўлса, мазкур шеърни ўзини эл-юрт кела-
жаги учун дахлдор деб билган ижодкорнинг Ҳаққа муножати, кўнглининг туб-
тубидан чиққан самимий дуоси сифатида баҳолаш мумкин. 

Шоирнинг яқинда нашр этилган янги шеърий тўплами айнан ана шу шеър 
номи билан аталгани ҳам бежиз эмас, албатта. Мазкур китобнинг мазмун-
мундарижаси анча кенг ва ранг-баранг. Ундан ўрин олган шеърларда муал-
лифнинг ҳозирги давру замон ўзгаришларига муносабати яққол бўй кўрсатиб 
турибди. Зотан, ҳар бир ижодкор аввало, ўз даврининг чинакам фарзанди 
сифатида жамиятда кечаётган воқеа-ҳодисалар ҳамда она Ватан тақдирига 
бефарқ бўлолмайди. 

Бугун жонажон Ўзбекистонимиз улкан мақсад ва режалар билан жаҳонга юз 
тутмоқда. “Замон бўлди ўзбекларнинг замони”, дейди муаллиф. Бу шунчаки 
шоирона муболаға эмас. Ҳозир дунё аҳли тинчлик ва барқарорлик, бирдамлик 
ва биродарлик, илму маърифат ва тараққиёт сари дадил интилаётган танти 
халқимизнинг азму шижоатига гувоҳ бўлиб турибди.  

“Миллат бахтин сўрар миллат отаси” тўплами айнан шундай руҳ ва мавзудаги 
шеърлар, манзума ва фахриялардан иборат. Шоирнинг боболар анъанасига меҳр 
ва садоқат руҳида битилган “Яхшилик эскирмагай” сарлавҳали “Қирқ ҳадис – қирқ 
арбаъин” туркуми ҳам шеърият мухлисларини бефарқ қолдирмайди, албатта.

Бир сўз билан айтганда, айни вақтдаги шиддатли тарихий жараёнлар ҳақи-
да катта истеъдод билан ёзилган назмий асарларни ўзида жамлаган “Миллат 
бахтин сўрар миллат отаси” тўплами мухлислар кўнглидан муносиб жой эгал-
лашига ишонамиз.  

Ғафур ШЕРМУҲАММАД, 
Ўзбекистон Ёзувчилар уюшмаси аъзоси

Янги нашр 

Бугун миллий 
адабиётимизда қайноқ 
ижодий жараёнлар 
юз бермоқда. 
Мамлакатимиз 
Президенти томонидан 
бадиий адабиёт 
ривожига катта аҳамият 
қаратилаётгани 
ижодкорларни 
руҳлантириб, уларга 
ўзгача ижодий куч ва 
иштиёқ бағишламоқда. 
Очиғини айтганда, 
юртимизда инсон 
қадрини юксалтиришга 
қаратилган эзгу 
ишлар, аввало, адабиёт 
аҳлининг ҳурматини 
жойига қўйишдан 
бошланган эди, десак 
сира муболаға бўлмайди. 
2016 йилнинг куз 
фаслидаёқ бир гуруҳ ёш 
ва эҳтиёжманд адибларга бепул уйлар ажратилгани, тез орада 
юздан зиёд ёзувчи-шоирга пойтахтимизнинг қоқ марказидан 
шинам уй-жойлар қуриб берилгани шундан далолат. 

“ЭНГ АВВАЛО,
 ЭЛ-ЮРТГА БАХТ 

С£РАБ КЕЛДИК...”

“МИЛЛАТ БАХТИН СЎРАР МИЛЛАТ ОТАСИ” 
ТЎПЛАМИ АЙНАН ШУНДАЙ РУҲ ВА МАВЗУДАГИ 
ШЕЪРЛАР, МАНЗУМА ВА ФАХРИЯЛАРДАН 
ИБОРАТ. ШОИРНИНГ БОБОЛАР АНЪАНАСИГА 
МЕҲР ВА САДОҚАТ РУҲИДА БИТИЛГАН 
“ЯХШИЛИК ЭСКИРМАГАЙ” САРЛАВҲАЛИ 
“ҚИРҚ ҲАДИС – ҚИРҚ АРБАЪИН” ТУРКУМИ 
ҲАМ ШЕЪРИЯТ МУХЛИСЛАРИНИ БЕФАРҚ 
ҚОЛДИРМАЙДИ, АЛБАТТА.

курашишнинг самарали модели

Меҳр-мурувват ва саховат ойи бўлган 
бугунги Рамазон кунларида бу ўзининг 
яна бир тасдиғини топмоқда. Ҳеч бир 
давлатда Рамазон ойини муносиб ўтка-
зиш тўғрисида Президент даражасида қа-
рор қабул қилинмайди. Фақат Ўзбекистон 
мустасно. Бу ҳам давлатнинг фуқаролар-
га ғамхўрлиги белгисидир.

Шу кунларда юртимиздаги барча жоме 
масжидларида Қуръон хатм қилинмоқда. 
Намозхонларга қулай бўлиши учун бутун 
мамлакат бўйлаб таровиҳ намозининг 
вақти бир хил қилиб белгиланди. Қайси 
куни Мусҳафи шарифнинг қаеридан қае-
ригача ўқилиши ҳам аниқ кўрсатиб бе-
рилди. Яъни турли сабабларга кўра ўзи 
қатнаб юрган масжидга эмас, бошқасига 
бориб қолган одам ҳеч қандай хавотир ва 
ташвишсиз ибодатини бемалол келган 
жойидан давом эттираверади.

Телевидение ва радиоканалларимиз-
да айнан ифторлик ва саҳарлик пайтла-
рига мўлжаллаб маърифий кўрсатув ва 
эшиттиришлар тайёрланмоқда. Рўзадор 
инсонлар нафақат жисман, балки маънан 
ўз-ўзини тарбиялаб, такомиллаштириб 
бормоқда. Жаҳолатга қарши маърифат 
билан курашиш ҳам аслида шу эмасми?!

Бевосита илм-маърифат соҳасидаги 
кўламини бир-икки сўз билан таъриф-
лаш мушкул бўлган ислоҳотларга келсак, 
юртимизда қисқа вақтда Имом Бухорий, 
Имом Термизий, Имом Мотуридий хал-
қаро илмий-тадқиқот марказлари, Ислом 
цивилизацияси маркази, Ҳадис илми 
мактаби ташкил қилинди. Бухородаги 
Мир Араб мадрасасига янги ҳаёт бахш 
этилди. Бу муассасаларнинг барчаси 
халқимизнинг кўп асрлик илмий-маъна-
вий меросини ўрганиш, диний ва дунёвий 
жиҳатдан тадқиқ этиб, миллий ва халқаро 
миқёсда тарғиб қилишга хизмат қилади, 
албатта.

Бир жиҳатни айтиб ўтиш керакки, Ўз-
бекистон халқи нафақат Хоразмий, За-
махшарий, Ибн Сино, Беруний, Улуғбек 
сингари бутун инсоният цивилизацияси 
ривожига ҳисса қўшган алломалари, шу 
билан бирга, Имом Мотуридий, Имом 
Бухорий, Бурҳониддин Марғиноний каби 
ислом илмлари тараққиётида ғоят сал-
моқли ўрин тутган аждодлари билан ҳақ-
ли равишда фахрланади. “Саҳиҳ ул-Бухо-
рий” ислом оламида Қуръони каримдан 
кейинги мўътабар манба саналади. Дунё 
мусулмонларининг энг катта қисми Имом 
Мотуридий ақидасини асосий таянч деб 
билади. Бурҳониддин Марғинонийнинг 
“Ҳидоя” асари ҳали-ҳануз ислом ҳуқуқ-
шунослигининг бош қўлланмаси бўлиб 

МАЪНАВИЯТ

Жаҳолатга қарши курашнинг 
энг маъқул ва самарали йўли 
нима? Жоҳилга жоҳиллик 
билан қаршилик кўрсатиш 
ёниб турган оловга ёғ сепиш 
билан баробар. Негаки, жаҳолат 
ботқоғига ботган киши ўзини 
тубанликда эмас, юксакда деб 
ҳисоблайди, унга кимдир жаҳл 
қилган сари жазаваси қўзийди. 
Шу боис, жаҳолатга қарши фақат 
маърифат билан курашиш 
керак. Бу Ўзбекистон раҳбарияти 
танлаган энг тўғри, оқилона ва 
одилона йўлдир. 

Шовосил ЗИЁДОВ,
Имом Бухорий халқаро 
илмий-тадқиқот маркази 
директори, тарих фанлари 
доктори

қолмоқда. Тасаввуфнинг энг йирик на-
мояндалари ҳам биз яшаётган заминдан 
етишиб чиққан.

Президент Шавкат Мирзиёев 17 фев-
раль куни Бухоро вилоятига сафар асно-
сида Мир Араб олий мадрасасига таш-
риф буюрганида қуйидаги фикрларни 
баён этди:

— Бундай узоқ тарихга эга таълим 
даргоҳлари жуда кам. Бугун унинг шарои-
тини яхшилаб, тарихий адолатни тикла-
ганимиз хайрли иш бўлди, деб ўйлайман. 
Демократик ислоҳотларимиз натижасида 
диний соҳага ҳам эркинлик эпкини кириб 
келди. Шу билан бирга, ахборот макони 
очиқ. Интернетда илмий асоси бўлмаган 
турли талқинлар бор. Тажрибасиз ёшлар 
уларнинг тўғри-нотўғрилигини қаердан 
ҳам билсин? Буни сизга ўхшаган илм 
одамлари асослаб, исботлаб, тушунти-
риб бериши керак.

Дарҳақиқат, янги очилаётган илм мас-
канлари одамларни, айниқса, ёш авлод-
ни тўғри йўлга солишда муҳим ўрин тута-
ди. Улуғ алломаларимизнинг бой илмий 
мероси эса бунинг учун мустаҳкам пойде-
вор вазифасини ўтайди.

Бухоро сафари чоғида мамлакатимиз 
раҳбари Баҳоуддин Нақшбанд мақба-
расини зиёрат қилди. Бу масканда бил-
дирилган фикрлар ҳам Ўзбекистоннинг 
“Жаҳолатга қарши — маърифат” шиорига 
ҳамоҳангдир:

— Охирги йилларда ҳамма соҳалар 
қатори дин бўйича ҳам очиқлик, эркинлик 
берилди, бир нечта илмий марказ ташкил 
этдик. Бу салоҳиятни жамиятга етказиш 
керак. Имом Бухорий, Имом Мотуридий, 
Бурҳониддин Марғиноний каби буюк бо-
боларимиз меросига таянган ҳолда жа-
ҳолатга қарши маърифат билан курашиш 
зарур.

Ўзбекистон бу йўналишда янги ил-
мий марказлар очиш билан чекланиб 
қолмаётганини ҳам алоҳида таъкидлаш 
ўринлидир. Юртимизда мана шундай 
муассасалар саъй-ҳаракати билан хал-
қимиз орзиқиб кутган асарлар ўзбек ти-
лида нашрдан чиқмоқда. “Таъвилот ул-
Қуръон”да Имом Мотуридий барча ботил 
оқимларга илмий асосланган раддия 
бериш билан бирга, кейинги даврларда 
кимлардир томонидан туғилиши мумкин 
бўлган саволларга жавоб ҳам бериб кет-
ган. Китобнинг дастлабки ўзбекча жуз-
лари билан танишган киши “агар фалон 
нарсани сўрасалар, биз мана бундай жа-
воб берамиз” жумлаларини кўп кузатиши 
мумкин. “Саҳиҳ ул-Бухорий”нинг ҳам бир 
неча таржимаси босмадан чиққан. Ҳадис-
ларнинг муҳимлиги шундаки, улар орқали 
исломнинг моҳияти, арконлари, талаб ва 
чекловлари ва бошқа жиҳатлари тўлиқ 
англанади. 

Худди шунингдек, хайрли ташаббуслар 
натижасида турли илмий анжуманлар 
ташкил этиляпти. Улар орқали ҳам кўҳна 
Мовароуннаҳр алломаларининг бой ме-
роси халқаро миқёсда тарғиб этилмоқда, 
ҳам хорижлик уламо ва мутахассислар 
билан жаҳолатга қарши маърифат воси-
тасида курашиш ғояси йўлидаги саъй-ҳа-
ракатлар бирлаштирилмоқда.

Бу хусусда 2022 йил ноябрь ойида 
 Самарқандда бўлиб ўтган “Марказий 
Осиё — ислом санъати ўчоғи” халқаро фо-
румида қатнашган Тожикистон Педагогика 
институтининг илм ва инновациялар бўйи-
ча проректори, тарих фанлари доктори, 
профессор Шодмон Воҳидовнинг қуйида-
ги фикрларини келтириш ўринлидир:

— Ўзбекистон ислом маданиятининг 
нафақат ўчоғи, балки ниҳоятда кўп сонли 
тарихий ва исломий қадамжолар мавжуд 
мамлакат. Тарихий ашёлар, нодир қўлёз-
малар ҳам шулар жумласидан. Шахсий 

коллекциялар ва хусусий кутубхоналарда 
сақланаётган манбаларни ҳисобга олма-
ганда, давлат фондларида 42 мингдан 
зиёд қўлёзма мавжуд. Уларни сақлаш, 
тадқиқ этиш, таржима қилиш, рақамлаш-
тириш масалаларида Ўзбекистон анча ил-
гарилаб боряпти. Форумга келган қўлёз-
маларни ўрганиш соҳаси мутахассислари 
буни якдил таъкидламоқда. Ўйлайманки, 
қадим тарихдан сўзловчи манбалар — у 
хоҳ тарихий обида бўлсин, хоҳ ёзма ёд-
горлик — бизга аждодларимизнинг юксак 
зеҳну заковатидан дарак беришда давом 
этаверади. Дунёда кечаётган кескинлик 
ва зиддиятлар асносида юртингизда маъ-
навий меросни асраш борасида амалга 
оширилаётган ишларни, хусусан, мана 
шундай илмий конференциялар ташкил 
этилишини Ўзбекистон ҳукумати фаолия-
тининг таҳсинга сазовор жиҳатлари сифа-
тида қайд этиш жоиз.

Янги очилаётган марказларга нуфуз-
ли халқаро ташкилотлар хайрихоҳлик 
билдириши, уларнинг аҳамияти ҳақида 
тўлиб-тошиб сўзлаши ҳам Ўзбекистон 
танлаган йўлнинг тўғри эканидан дало-
латдир. ИҲТнинг Ислом тарихи, санъа-
ти ва маданиятини тадқиқ этиш маркази 
(IRCICA) Бош директори Маҳмуд Эрол 
Қилич 2022 йил 15 июль куни Самарқанд-
да ўтказилган “Саҳиҳ ул-Бухорий” асари-
нинг жаҳон кутубхоналарида сақланаёт-
ган қадимий ва нодир қўлёзма нусхалари” 
мавзусидаги халқаро конференцияда 
қатнашиб, Имом Бухорий халқаро илмий-
тадқиқот маркази тўғрисида ҳам расмий 
шахс, ҳам холис инсон сифатида бундай 
фикр билдирган эди:

— Ўзим раҳбарлик қилаётган марказ-
нинг бош мақсади мусулмон олимлари-
нинг жаҳон цивилизацияси равнақига 
қўшган ҳиссасини кенг тарғиб этишдан 
ҳам иборат. Ислом илмлари ривожида 
асосий ўрин тутган алломаларни ҳақли 
равишда етук сиймолар сирасида кўра-
миз. Умрини шундай шарафли ишга ба-
ғишлаган Имом Бухорийнинг ҳаёт йўли 
ва машаққатли ижоди ҳақидаги маълу-
мотларни, унинг хизматлари туфайли 
эришилган янги билимлар моҳиятини 
жаҳон бўйлаб кенгроқ тарқатишни ота 
юртимиз — Ўзбекистондаги ҳамкасбла-
римиз иштирокисиз амалга оширишни 
имконсиз деб биламиз.

Хорижда Ўзбекистондаги янги мар-
казларга, халқимизнинг илмий-маънавий 
меросига юксак эътиборнинг сабабини 
Ал-Азҳар Ислом тадқиқотлари мажмуа-
си (Миср) Бош котиби Муҳаммад Назир 
Айяднинг мазкур конференцияда изҳор 
этилган қуйидаги фикридан англаб олиш 
мумкин:

— Мовароуннаҳр мутафаккирлари 
улкан хизматининг самараси ўлароқ, бу 
қутлуғ замин фақат жуғрофий ном эмас, 
илму маърифатда етукликка эришган 
алоҳида бир цивилизация макони сифа-
тида ҳам шуҳрат қозонган. Юртингиздан 
етишиб чиққан олимлар исломий ва дун-
ёвий илмларни бошқача назар ва ўзгача 
ёндашув билан ўрганиб чиқиб, оламшу-
мул натижаларга эришган. Инсоният бу-
гунги кунда ҳам ана шу илмларга эҳтиёж 
сезмоқда.

Малайзия халқаро ислом университе-
ти профессори Муҳаммад Саиднинг сўз-
лари илм-маърифат ҳеч қачон долзарб-
лигини йўқотмаслигини тасдиқлайди:

— Тарихдан биламизки, Ўрта Осиёга 
ислом динининг кириб келиши умавийлар 
даврига бориб тақалади. Ўша йиллардан 
бошлаб бу шарофатли заминда исломий 
ва дунёвий илмлар кенг кўламда ривож-
ланди. Мовароуннаҳрдан етишиб чиққан 
олимлар нафақат ислом дунёси, балки 
бутун жаҳон цивилизацияси ривожига 

улкан ҳисса қўшганини алоҳида таъкид-
лашни истардим. Буюк аждодларингиз 
илмий-маънавий меросини ўрганиш, тад-
қиқ этиш бугунги кундаги долзарб вази-
фалардан биридир.

Умуман олганда, бугунги Ўзбекистон 
буюк аждодларга муносиб ворис бўла-
диган авлодни вояга етказиш йўлидан 
бормоқда ва бунда илмий-маънавий ме-
росни ўрганиш ва тарғиб қилишга алоҳи-
да эътибор бермоқда. Ислом тафаккури 
институти (Туркия) директори, профессор 
Меҳмет Гўрмезнинг қуйидаги сўзлари бу-
нинг яна бир далилидир:

— Мовароуннаҳр ислом тамаддуни-
нинг бешиги ҳисобланади. Тарихда ис-
лом маданияти дунёнинг турли минтақа-
ларида ривожланган бўлса-да, ҳеч бир 
юртда Мовароуннаҳрда бўлганичалик 
гуллаб-яшнамаган. Жумладан, Бағдод, 
Андалус, Шом каби диёрларда ислом 
маданияти муайян даврлар оралиғида 
ривожланган бўлса, Мовароуннаҳрда бу 
ҳозирги кунга қадар кузатиб келинмоқда. 
Шу сабабли бугунги кунда Ўзбекистон ис-
лом цивилизациясининг тарихда эришган 
шонли мавқеини қайта тиклашда муҳим 
ўрин тутади.

Энди бевосита Имом Бухорий халқа-
ро илмий-тадқиқот маркази мисолида 
қарайдиган бўлсак, ушбу муассасанинг 
2022 йилдаги фаолияти натижаларида 
ҳам “Жаҳолатга қарши — маърифат” мақ-
сади яққол намоён бўлади.

Ўтган йили марказ томонидан буюк 
аллома ва мутафаккирларимиз қаламига 
мансуб 15 китоб ва рисола нашр этилди. 
Улар орасида Абу Жаъфар Муҳаммад 
ибн Абу Ҳотим Варроқ Бухорийнинг “Ша-
моили Бухорий”, Имом Термизийнинг 
“Эътиқоди аҳли сунна”, Абд ибн Ҳумайд 
Кешийнинг “Муснад”, Имом Доримийнинг 
“Сунани Доримий” ҳамда “Сунани Дори-
мий”дан сайланма ҳадислар”, “Муснади 
Кешийдан дурдоналар”, “Саҳиҳи Бухорий 
шарҳи”ни келтириш мумкин.

Шу ўринда аллома Абд ибн Ҳумайд 
Кеший ҳақида қисқача тўхталиб ўтиш ке-
рак. Халқимиз Имом Бухорий, Имом Тер-
мизий каби муҳаддисларнинг асарлари 
тўғрисида бугун озми-кўпми тасаввурга 
эга. Лекин Ҳумайд Кешийнинг асарлари 
билан ҳануз таниш эмас эди. Алломанинг 
“Муснад”и нашр этилганда, Ал-Азҳар 
университети (Миср) ўқитувчиси, доктор 

Маҳмуд Абдуллоҳ Абдураҳмон Абдуҳа-
лим бундан таъсирланиб, қуйидаги фикр-
ларни билдирган эди:

— Абд ибн Ҳумайд Кеший Мовароун-
наҳрдан етишиб чиққан уламоларнинг 
пешқадамларидан ва унинг асарлари 
ўзидан кейин келган олимлар ижоди учун 
пойдевор вазифасини ўтаган. Унга шо-

гирд даражасидаги мутафаккирларнинг 
мероси чуқур ва қайта-қайта ўрганилаёт-
ган бир пайтда алломанинг ҳаёти ва ил-
мий фаолиятини тадқиқ этиш тарихий 
адолатни тиклашга хизмат қилади. Абд 
ибн Ҳумайд Кеший мероси ижтимоий-
ахлоқий масалаларни жамлагани, гўзал 
фазилатларни тарғиб этиши, иллатлар-
дан қайтаришга қаратилган ғояларни 
қамрагани билан бугунги кун учун ғоят 
аҳамиятли. Бу асар ўзбек халқи томони-
дан катта мамнуният билан қарши олина-
диган ва севиб ўқиладиган китоблардан 
бири бўлиб қолади, деб ишонаман.

Мазкур университетнинг дин асосла-
ри факультети профессори, доктор Ризо 
Муҳаммад Дақиқийнинг сўзлари ҳам 
 эътиборга молик:

— Бугунги кунда жамиятлар инсоний 
қадриятлар ва фазилатларни ёйиш, тер-
роризм ва экстремизмни йўқ қилиш, му-
таассибликдан қутулишга жуда муҳтож. 
Абд ибн Ҳумайднинг “Муснад”и жамият 
маънавий эҳтиёжини қондиришга хизмат 
қилади. Асарнинг ўзбек тилига ўгирили-
ши халқингиз учун “Саҳиҳ ул-Бухорий”, 
“Сунани Термизий” ва “Сунани Дори-
мий”нинг таржимасидан кам бўлмаган 
аҳамият касб этади. Ўзбек ўқувчилари 
бу китобни ўтмиш пойдеворини мустаҳ-
камлаб, келажак робитасини барпо этиш 
истаги билан қарши олади, деб ўйлай-
ман. Чунки тарихини билмаган халқнинг 
келажаги бўлмайди.

Шунингдек, марказда мазкур рисола-
лар билан бирга, Имом Бухорий, Имом 
Термизий, Имом Мотуридий, Муҳаммад 
Хоразмий, Аҳмад Фарғоний, Абу Райҳон 
Беруний, Абу Али ибн Сино, Баҳоуддин 
Нақшбанд, Мирзо Улуғбек, Алишер На-
воий каби аллома ва мутафаккирлар ҳаё-
ти ва илмий меросига бағишланган халқ-
чил рисолалар чоп этилди. “Ўнта ҳақиқат” 
рукни остида уларнинг ҳаёти ва фаолия-
тини акс эттирувчи стендлар тайёрланди.

Илмий ходимлар Имом Доримийнинг 
“Сунан”, Имом Бухорийнинг “Тарих ус-
сағир”, Абу Лайс Самарқандийнинг “Таф-
сир” ва “Баҳр ул-улум”, Абул Баракот 
Насафийнинг “Тафсир”, Саййид Абдул 
Можид Ғаврийнинг “Ҳадис илми исти-
лоҳлари”, Алоуддин Косонийнинг “Эъти-
қод”, Абу Азабанинг “Равзат ул-баҳийя 
фийма байнал ашъария вал мотуридия”, 
Имом Термизийнинг “Ақидавий қараш-
лар”, Абул Мунтаҳо Шаҳобуддин Аҳмад 
ибн Муҳаммад Мағнисовийнинг “Шарҳу 
фиқҳул акбар”, Аъло Бухорийнинг “Рисо-
ла фил ақоид”, Иброҳим Саффор Бухо-
рийнинг “Талхис ул-адилла ли қавоидит 
тавҳид” асарларини ўзбек тилига ўгирди. 
Шу билан бирга, Ҳайсам ибн Кулайб Шо-
шийнинг “Муснад” асаридан сайланма, 
Нажмиддин Кубро, Маҳмуд Замахшарий, 
Имом Доримий, Абу Лайс Самарқандий, 
Абу Баракот Насафий, Имом Термизий, 
Абдухолиқ Ғиждувоний, Бурҳониддин 
Марғиноний, Юсуф Хос Ҳожиб ва Заҳи-
риддин Муҳаммад Бобур ҳаёти ва илмий 
фаолиятига доир рисолалар тайёрлади.

Жамиятимизда соғлом диний муҳитни 
сақлаш, асл манбаларга таянган ҳолда 
алломаларимиз илмий меросини тадқиқ 
этиш орқали ботил ва турли фитначи 
оқимларга раддиялар бериш, ёшларга 
соф ислом таълимотини етказиш, буюк 
аждодларимиз асарларидаги Ватанга 
муҳаббат, илм олишга тарғиб, ота-онага 
эъзоз ва эҳтиром каби улуғ ғояларни кенг 
жамоатчиликка етказиш каби маърифий 
тадбирларни ташкил этиш Имом Бухо-
рий халқаро илмий-тадқиқот марказининг 
асосий фаолият йўналишларидан бири 
этиб белгиланган. Шундан келиб чиққан 
ҳолда маънавий-маърифий йўналишда 
ҳам талай ишлар амалга оширилди. 

Марказ фаолиятининг яна бир муҳим 
йўналиши юртимиз китоб фондларидаги 
ислом таълимоти, тарихи ва маданияти-
га оид қўлёзма асарларни долзарблиги 
бўйича таснифлаш ва тадқиқ этиш, кўҳна 
Мовароуннаҳрдан етишиб чиққан мута-
факкир ва алломаларнинг мамлакатимиз 
ва хорижий давлатларда сақланаётган 
китоб ва рисолаларини тўплаш ва ўрга-
нишга қаратилган.

Марказда жисмоний ва юридик шахс-
ларда сақланаётган ислом динига оид 
қадимий, ноёб асарларни харид қилиш 
бўйича ишлар йўлга қўйилган. Ўтган йили 
жисмоний шахслардан шундай 44 та ки-
тоб харид қилинди.

Муассаса Имом Бухорий номи билан 
аталгани учун муҳаддислар султонининг 
илмий меросига алоҳида эътибор қарата-
ди. 2022 йилда алломанинг шоҳ асари — 
“Ал-Жомиъ ас-саҳиҳ” ҳадис тўпламининг 
хорижий давлатлардаги қўлёзма фонд-
ларда сақланаётган 220 нусхасининг 

рўйхати шакллантирилди. Имом Бухорий 
қаламига мансуб маҳаллий ва хорижий 
қўлёзма фондларда сақланаётган 2838 
асарнинг реестри тузилди.

Табиийки, бошқа етук алломаларнинг 
асарлари ҳам марказ илмий ходимлари-
нинг эътиборида туради. Хусусан, унинг 
фондида сақланаётган 116 нодир қўлёз-
ма нусханинг аннотацияси тайёрланиб, 
расмий сайтга жойлаштирилди. Умумий 
ҳажми 13 457 варақ бўлган 69 китобдан 
электрон нусха олинди.

Бу ўринда сўз ўз-ўзидан халқаро ало-
қаларга келиб тақаляпти. Бу хусусда 
шуни таъкидлаш керакки, 2022 йилдан 
“Имом Бухорий номидаги халқаро сти-
пендия” танлови жорий этилиб, унинг 
совриндорлари марказга кела бошлади. 
Бу ерда Малайзия миллий университети 
ҳузуридаги Ислом цивилизацияси инс-
титути профессорлари Моҳд Ал Адиб 
Самури ва Муҳаммад Ҳилми Жалил, 
Париждаги Коллеж де Франс ўқув-тадқи-
қот муассасаси вакили Мари Эфтимию, 
Л.Гумилёв номидаги Евроосиё универ-
ситети (Қозоғистон) докторанти Алмас 
Имангалиев каби жами 6 хорижлик тад-
қиқотчи илмий малакасини оширди. Сти-
пендиатларни жалб қилиш ишлари да-
вом этмоқда.

Хориждаги илмий муассасалар билан 
ҳамкорлик ўрнатишга алоҳида эътибор 
берилмоқда. Илмий тадқиқотлар бораси-
да халқаро ҳамкорлик географияси йил 
сайин кенгайиб бормоқда. 2022 йилда 
марказ Малайзия Ислом университети ва 
Туркиянинг Памуккале университети би-
лан англашув меморандумини имзолади. 
Бу билан унинг хорижий ҳамкорлари сони 
35 га етди.

Англашув меморандумларидаги асо-
сий бандлар қўшма илмий тадқиқотлар 
ташкил қилиш, биргаликда турли мав-
зуларда семинар, конференция, сим-
позиумлар ўтказишни назарда тутади. 
Бундан келиб чиққан ҳолда, давомли ра-
вишда шундай тадбирлар бўлиб ўтмоқ-
да. Хусусан, Малайзия миллий универ-
ситети ҳузуридаги Ислом цивилизацияси 
институти, Ислом ҳамкорлик ташкилоти-
нинг Ислом тарихи, санъати ва мадания-
тини тадқиқ қилиш маркази (IRCICA), 
Таълим, фан ва маданият масалалари 
бўйича ислом ташкилоти (ICESCO), Тур-
киянинг Мармара, АҚШнинг Мичиган, 
Мисрнинг Ал-Азҳар университетлари би-
лан ҳамкорликда “Шарқ алломаларининг 
ислом цивилизацияси ривожига қўшган 
ҳиссаси”, “Мусулмон олимларининг жа-
ҳон тараққиётига қўшган ҳиссаси”, “Аҳ-
мад ибн Ҳафс Кабир Бухорий мероси 
ва унинг илк Шарқ Ренессанси ва ислом 
фалсафаси илмий-назарий асосларини 
яратишдаги ўрни ва аҳамияти”, “Моту-
ридийлик таълимоти ва ҳозирги замон”, 
“Ўзбекистонда фалсафа тарихи мактаби 
ва Учинчи Ренессанс”, “Имом Бухорий — 
муҳаддислар султони”, “Имом Абу Ман-
сур Мотуридий фаолияти ва мотуридия 
ақидавий мазҳаби”, “Қадимий ёзма ман-
баларни сақлаш ва тадқиқ этиш тизими-
ни такомиллаштириш масалалари” каби 
мавзуларда 8 та  халқаро илмий-амалий 
анжуман ташкил этилди.

Хорижда ҳам қўшма тадбирлар ўтка-
зилмоқда. Хусусан, марказ ташаббуси 
билан Швейцариянинг Базель универси-
тети, Туркия илмий-тадқиқот марказлари, 
Италия ва Бирлашган Араб Амирликла-
рида “Имом Бухорий асарлари мисоли-
да ислом санъати”, “Ислом хаттотлиги”, 
“Қуръони каримнинг Ўзбекистон фондла-
рида сақланаётган қадимий нусхалари” 
каби мавзуларда жами 6 халқаро кўргаз-
ма, ислом амалий санъати турлари бўйи-
ча “Мовароуннаҳрда китобат маданияти” 
деб номланган фестиваль ва савдо яр-
маркаси ташкил этилди.

Буюк Британиянинг Лондон ислом ма-
данияти марказида Имом Бухорий хал-
қаро илмий-тадқиқот маркази томонидан 
нашр қилинган китоблар тақдимоти, “Ал-
Фурқон” ислом мероси фондида “Қўл-
ёзмаларни тадқиқ этиш ва каталоглаш-
тиришнинг аҳамияти” мавзусида давра 
суҳбати бўлиб ўтди.

Германиянинг Фрайбург университети-
да “Таъвилот ул-Қуръон” асарининг ўзбек 
тилига таржима қилинган 29-30-жузлари, 
“Саҳиҳи Бухорий шарҳи” китобининг тақ-
димотлари ўтказилди.

Булар, албатта, Имом Бухорий халқаро 
илмий-тадқиқот марказининг фаолиятига 
доир айрим маълумотлар. Ўзбекистонда-
ги бошқа турдош муассасалар фаолияти 
ҳам таҳлил қилинса, мамлакатимиз “Жа-
ҳолатга қарши — маърифат” шиоридан 
ҳеч ҳам оғишмасдан, дадил олға бораёт-
гани янада яққол намоён бўлади.

